
PRIMERA CARTA DEL APOSTOL
SAN PABLO A LOS

CORINTIOS

Pablo escribe a la iglesia de Corinto

1 Yua Pablo mujaare yu queti joo. Sdstene
mena ati plurore yu uca. Cu quena Jesucristore
caapiusjas, mani yas dmi SOstene. Dio cu caboori-
carore bairona Jesucristo ye quetire cabuiopaure
yure caclifiupi. 2 Diore cati nucubugora Corin-
topu cani poare ati pliuro mujaare yu uca joo.
Jesucristo mena macana aniri Dio yara muja a.
Muja quenare cabejeyupi Dio, yu yard na dmaro
ii. To c@nacd pas macana mani Ypau Jesure ca-
jeni nucubugora to bairona cu yara canipardre na
caclifiupi Dio. To bairi mani Hpaw, na quenare
na Ypau dmi Jesucristo. 3 Caroaro mujaare yu fiuu
roti. Mani Pacu Dio caroaro ani warifiuuriquere
mujaare cu joato. Mani Hpau Jesucristo quena to
bairona caroare cu joato mujaare.

Bendiciones por medio de Cristo

4 “Jesucristo jugori caroaro na mu atibojanucu
Corinto macanare,” Diore yu 1 warifiuunucu,
mujaare tugoofari. 5 Jesucristore caapi
nucubugord muja cdno caroaro catibojayupi
Dio mujaare. Cu yere caroaro muja caapi
maji peoparore bairo mujaare cajupi. To bairi
muja caapl majirijere caroaro aperdre na muja
buionucu. 6“Jesucristo muja yerire wajoagumi,”
mujaare yu cai buioeparore bairona cabaiwu

mujaare. 7 To bairi mani Ypau Jesucristo cu
catunu atipere cote yuu bairdna nipetiro caroa
warifiuurique Dio cu cajoogarijere muja cugo
maji peticda, rujaricaro mano. 8 Ati umurecoo
capetiparo jugoye cu catutuarijere muja joocOa
aninucugemi Dio. Cére muja caapi nucubugoro
muja atigumi. To bairi mani Ypau Jesucristo cu
catunu ejaro cabui cutiquéna muja anigara. 2 Dio
cu cairiquere bairona caca dmi. Cuna, yu Macu
Jesucristo mena macana na amaro 1i, mujaare
cabejeyupi Dio muja quenare.

Divisiones en la iglesia

10 Yu yard, Jesucristo yure cu cal buio
rotiro maca ocGo bairo mujaare yu 1. Jicarore
bairo tugoofiafia.  Ricawati tugoofaqueticOafia.
Warifiuurique mena ame wadapenifia. Jicarore
bairo tugoofiarique cuja. 11 Yu yard, Cloe
cawamecuCo ya wii macana yure caqueti buiowa.
“Ame wada netonucuma naa,” muja cabairijere
yu cal buiowd. To bairi mujaare yu uca joo.
12 Muja céno cOo ricati jeto muja tugoofarique
cgjupard. Jicaard, “Pablo cu ye buioriquere
caapiujard ja ,” muja Ifiupard. Aperd, “Apolo ca ye
buioriquere caapiujard ja 4,” muja Ifiupard. Apera
tunu, “Pedro cu ye buioriquere caapiujara ja a,
muja Tfiupard. Aperd tunu, “Cristore caapiujard
jd 4 muja Ifiupard. Noo muja cabooro muja
tugoofarique cujupard. 13 ;Nope ird to bairo
ricati jeto muja 1 tugoofiati? Cristo jicauna ami.
Cs mena macana quenare ricawatirique maa.
Yua Pablo muja ye wapa yucu t€orica pdipe na
capapuarica mee yu a. “Pablore caapiujard ja

d,” iri mee, muja cabautisa rotiyupa. 14 Crispo,
Gayo, na jetore yu cabautisawu yuwa. Aperd
mujaare yu cabautisaquéps. To bairi Diore, “Nuu
majuucda,” ce yu I, mujaare cabautisaquetacu
aniri. 15> Mujaare cabautisarica yu cdmata, “Pablo
ca cabuiorijere caapiwjard aniri ja cabautisa
rotiwg,” seeto muja Tbord. 16 Estéfanas ya wii
macana quenare na yu cabautisawu baii pua. Uba,
aperdre na yu bautisaquetaca. 17 Cristo aperdre
cabautisapaure yu cacliquémi. Cu ye queti macare
yu cabuio rotiwi. “Caroaro wada majimi,” céire na
i api tujoato ii mee, yua cabuio rotiwi. Ya majuuna
caroaro cabuio majii yu cdmata Cristo yucu téorica
pdipa manire cu cabai yajibojarique cariapena yu
buioquetibou. Jocuna yu buio tefiabou. To bairi
camaja Cristo mena caticba aninucuquetibordma.

Cristo, podery sabiduria de Dios

18 Jesucristore caapiujaquéna Dio cu carepara
anitugama. Jesucristo yucu t€orica pdips manire cu
cabai yajibojariquere mani cai buioro, “To bairo
icOard ima,” manire irdma. Mani cére canucubugora
cu canetoobojaricard macara tie queti caroa ma-
juu . Tie queti jugori Dio cu cati majirijere mani
majimania. 19To baironaiucarique a Dio ye queti
ucarica pturo:

“Camajird ja 4, caird na caibataje, “Jocardna ima,”
aperd na caiparore bairo yu datigu. Na
catugoofia majibatajere to cawapa mano yu
atigu, Imi Dio, T ucarique a.

20 To bairi, “Camajird ja &,” caibatana, aperare
na catugoofiari wamere bueri maja, ati amurecoo
macajere caroaro cabuio majibatanare cawatoa

macana na cdno na atigumi Dio. Na camajibataje
cawapa mano na ati ifioogami Dio. 21 Dio nipe-
tirore camajii dmi. To bairi ati yepa macana na
majuuna, na camajirije jugori céare na camajiro
catiquéjupi Dio. Aperd maca Jesucristo ye quetire
apird, tiere na caapi nucuabugoro na netoo catiomi
Dio. Ati yepa macana, Diore caapisjaquéna maca,
“To bairo icOaro 1, irdma na maca Jesu ye quetire.

22 “Judio maja, caacuori wame Dio jdre cu
cati ifioata cu ye quetire muja cabuiorijere ja
apl nucubugogard,” ja Tma. Griego maja, judio
maja cdniquéna maca, ati yepa macana na ye
na catugoofia majiri wamere bairije jetore api
tujooma. 23 Ja maca Jesucristo yucu t€orica
pdipe manire cu cabal yajibojarique quetire ja
buionucu. Judio maja tiere api tujooquéema. Judio
maja caniquéna maca, “To bairona icGard ima,” ja
ima. 24 Dio, “Yu yard anigardma,” cu cal cliricard
maca, “Cristo Dio cu catutuarijere cacugou, cu ca-
majirijere cacugou ami Cristo,” mani 1 maji. Judio
maja, judio maja cdniquéna quena to bairije mani
1 nucubugo maji, Cristore caapivjari poa macana.
25 Camaja Dio cu catiere tujurd, “Cawatoa macaje
a,” 1 tugooflama. To bairo na cal tugoofarije to
cdnibato quena camaja netoro cati maji netou ami
Dio. Cu maca catutua neto majuucdau dmi. 26 Dio
manire cu cabejeparo jugoye ¢dope baird mani
canibajupari? 1 tugoofafia. Ati yepa macajere
capee camajird mee mani cdmu. Cauwpard mani
cdniquépu. Ypard punaa mee mani cdmu. Aper§,
“Cawatoa cina dma,” camaja na cai tugoofard maca
mani camu. 27 To bairi “Camajiquéna dma,” camaja

na cairdre na cabeje clifiupi Dio cu yard cénipardre.
Ati yepa macajere camajird na camajibatiere,
“Wapa maa,” na 1 tugoofla boboato 1i, to bairo
cajupi Dio. To bairona cati tutuard, “Ja catutuarije
wapa maa,” na 1 tugoofia boboato 1i, cati tutu-
aquéna macare na cabeje cilifiupi Dio. 28 Cawatoa
cdnare, aperd na catuju teerare na cabejeyupi Dio
Cu yara camparare “Camajira j ]a 4, cdni majuurd ja
d,” calrdre, “Cawatoa cdna ja 4, na 1 majiato 1i to
bairo cajupi Dio. 29 To bairi Dio cu catujuro jicau
maca, “Cani majuus yu a,” T majiquécumi. 30 Dio
cet majuuna Jesucristo mena macana mani céno
cajupi. To bairi Cristo jugori majirique majuure
manire cajooyupi Dio. Cristo jugori, “Cafiuurd dma,
yu yard majuu dma,” Dio cu cal tujurd mani a. “Ca-
roorije na catajere Cristo cu cawapayebojaricara
dma,” maniitejumi Dio Cristo jugori. 31 To bairi Dio
ye queti ucarica ptiuropu ocdo bairo 1 ucarique a:
“Cani majuurd mani 4. Caroaro catana mani
a, caird aniqueti majuucdafia. Ocdo bairo
maca tugoofiafia: “Mani Hpau Dio cdni majuu
dmi. Caroaro manire catibojau ami.”

2

Elmensaje de Cristo crucificado

1 Muja tupu Dio ye quetire buiow ejau, “Caroaro
cabuio majii dmi, capee camajii dmi Pablo,” yure
na 1 tujuato calire bairo yu cabaiquépu. 2 Muja
mena acu Jesucristore na majiato 1i yucu téorica
pdipa cu cabai yajirique jetore na yu buiogu Ti,
yu cabaiwu. 3 Cabuio ocabutiquécu yu cdmu muja
tupa buiou ejauw. “Caroaro yu buio majiquée,

1 tugoofiabace yu cananaa uwiwa. 4> Yu maju-
una ys camajiri wamere muja canucaebugoparore
bairo yu cabaiquépu. To bairi camajird majuu
na cawadanucurore bairo yu cabuioquépu. Ca-
maja, “Caroaro camajird majuu na catugoofia ma-
jiri wamere buioumi, tiere mani nucubugogara,’
yu Irema i cawatoa macacure bairo mujaare yu
cal buionucuwu. Dio catutua majuure, camaji
majusre muja canucubugope bou Dio Espiritu
Santo yure cu caocabutioro mena mujaare yu
cabuiows.

Dios se da a conocer por medio de su Espiritu

6 To bairo cabaii anibacu quena netoro Jesu-
cristore canucubugord macare pairo majirique
mena na y= buio. Ati yepa macana na camajiri
wame unie me a Dio ye cu cama]1r1]e maca. Na
upard quena na camajiri wame unie me a. Na
camajibatie maca yajicoagaro. 7 Dio cu camajirije
nemoo camajare na ca camajioquetajere ja i buio.
“Atl amurecoo atigs jugoye ca mena caroaro mani
cdnicOa aninucupere caquenoo jugoyeye peocda
tugayupi,” cairijere ja 1 buio. 8 Jicau maca ati
yepa macana upas licu atie majiriquere caapi ma-
jiquéjupi. Caapi majird na cdmata mani Ypau Jesu-
cristo seeto caroti majiire jiaquetiboricardma. 9 Dio
ye queti ucarica pliuripu cairore bairona bai:

Care caboordre caroa majuure na caquenoo yu-
ubojayupi Dio. Camaja na catujufiaquetajere,
na caqueti apifiaquetajere, “To bairona
baigaro,” na cal tugoofiaquetajere na
caquenoo yuubojayupi Dio, 1 ucarique
a.

10 Tie cafiuurijere Dio Espiritu Santo jugori manire
majiomi Dio. Nipetirore camajii dmi Espiritu
Santo. Camajare Dio cu camajioquétie quenare
camajii ami.

11 Apei cu catugoofiarijere mani majiquée.
Cu jeto cu catugoofarijere majimi. To bairona
baimi Espiritu Santo. Cu jeto majimi Dio cu
catugoofiarijere. 12 To bairi cu Espiritu Santore
mani cajooyupi Dio cére caapi nucubugordre. To
bairo manire jou, ati yepa macanare bairo na
tugoofiaqueticOato 1i cajooyupi. Yu Cniere caroare
na yu cajoorije macare na tugoofla majiato Ti
manire cajooyupi Dio cu Espiritu Santore. 13 To
bairi tiere caroa macajere ja queti buionucu
Espiritu Santo jdre cu camajiorije mena. Ja
majuuna ja camajirije mena ja catugoofia jugd
ataje me a. To bairi Espiritu Santore cacugora aniri
cére cacugorarena ja buio.

14 Ati yepa macana Espiritu Santore
cacugoquéna maca ja cabuiorijere apigaquéema.
Espiritu Santo jare cu cabuio rotirijere apira, “To
bairo I mecuc6ard ima,” ja Ima. Espiritu Santo jugori
Dio yere mani maji. To bairi cére cacugoquéna
maca Dio yere api majiquéema. 15 Espiritu Santore
cacugord maca nipetiro queti buiorica wamerire,
“¢Cariape macaje to ati?” 1 beje majima. To bairo
cdnare, “Cariape Aatiquéema,” na 1 majiquéema
aperd, catugoofia beje majird macare. 16 Dio
ye queti ucarica pliuripu ocdo bairo T ucarique a:
“Jicas maca mani Hpau Dio cu catugoofiarijere ma-

jiquéemi. ‘OcBo bairo cariape catipe &, Diore
1 majiquéemi.” To bairo to cdnibato quena
mani maca Espiritu Santore cacugora aniri

Jesucristo caroaro cu catugoofarore bairo
mani tugoofarique cuati mania.

3

Compafieros de trabajo sirviendo a Dios

1Yu yard, Espiritu Santore cacugora dma calire
bairo mujaare yu cabuio majiquépu. Diore
caapiwjaquénare cal buioure bairo mujaare yu
cai buiows. Cawimardre bairo dcoacd Jesucristo
yere camajirdre bairo maca mujaare yua cail
buiowus. 23 To bairi camajirioquétiere mujaare
ya cal buionucuws. Apeye camajiriorije
macare mujaare yu cabuioata muja api
majiquetiboricara. Yucua quenare camajiriorijere
muja apl majiquetibord, mai ati yepa macana
Jesucristore caapiujaquénare bairo tugoofabana.
Muja ame wada netonucu. Muja ame tuju
ugoonucu. To bairo baibana ati yepa macana
Jesure caapiujaquénare bairona muja bai. 4Jicaard,
“Pablo cu cabuiorijere cana ja a,” muja 1. Aper3,
“Apolo cu cabuiorijere cdna ja 4, Ima muja mena
macana. To bairo ame T wada netobana ati yepa
macana Jesure caapisjaquénare bairona muja bai.

> Yu, Apolo quena cawatoa macanare bairona ja
a. Diore cu capaabojari maja ja &, cu ye quetire
buiora. Ja cabuiorije jugori mani Ypau Jesure muja
caapiuwja jugowu. Dio yere cu cdti rotiriquere yu
caticbawu. Apolo quena cu ye paariquere Dio ape
wame care cu cati rotirica wamere caticOafiupi.
6 Nemoona Jesu ye quetire mujaare yu cabuio
jugows. Jesucristo ye quetire mujaare buio jugou
jicau cu caoterore bairo mujaare yu capé. Yu bero



1 CORINTIOS 3:7 ix 1 CORINTIOS 3:11

Apolo mujaare cabuionemofiupi Jesu ye quetire.
Cu maca oteriquere to jiniqueticdato Ii oco piori
majocure bairona mujaare cdjupi. Dio maca tiere
to cabucuaro cajupi. To bairo acu céire muja caapi
nucubugonemoro cdjupi Dio. 7 To bairi oteriquere
caotei, caoco pios na maca cawatoa cdna ama.
Dio maca dmi cani majuu, tiere cabucuaro cacu
aniri. 8 Jesu ye quetire cabuio jugou, cabero
cabuionemos quena jica wamerena cabuiord ama.
Na pugardre caroa warifiuuriquere na joogemi Dio
cu yere na cabuiorique wapa. 9 To bairi yu, Apolo
mena jicaro mena Diore cu capaabojara ja a, cu
ye quetire buiord. Muja maca Dio ye quetire
caapira aniri jica yepa, oterica yepare bairo muja
bai, tie oterique caputipa yepare bairona. To
bairo cabaird aniri Dio wejepu na caoteriquere
caputinemoro cu catore bairona muja quenare
Cu yere muja camajinemoro atigumi Dio. Ape
wame tunu. Cére caapisjard muja clno cu ya
poa, caroa poa macana muja ati nutuacu dami Dio.
Cu ya poa, caroa poa macana aniri jica wii &ta
mena na cati wiire bairona muja 8. 10 To bairi
Dio yure cu cabuio rotirore bairona mujaare yu
cabuio jugowu Jesu ye quetire. Wii nucori ma-
jocu @ta rupaa capeo jugoure bairona mujaare yu
cabuio jugows. Aperd ti wiire atinemo paa turo
wamu nutuana na catore bairona apera Dio ye
quetire yu cabuioriquepu buionemogarama. To
bairi caroaro, cariape jeto na buioato. 11 To
bairi mujaare yu cabuio jugorique cdmu Jesu-
cristo ye queti majuu. Jesucristo ye queti jetore
cabuio jugope &, Dio ye paarique atigard. To
bairi &ta mena turica wiire cana na cacii jugorica

pdirire bairona &, Jesucristo ye quetire yu cabuio
jugorique. 12 To bairi wiire cana @ta pdiri na cacii
jugorica pairi bui ape rupaare peo turorique a.
Oro na cairi rupaa, o plata na cairi rupaa o apeye
caroa pairo cawapacuti rupaa peo turorique a.
Tiere bairona a caroa majuure jicau mujaare cu
cabuiorije. Apeye maca ad yucu pdiri, 0 ta unie, o wu
unie wii ataje. Atiere bairo maca cawatoa macaje
jicau muja cu cabuiorije nemoona cayajirije. 13 To
bairi ati smurecoo capetiropa camaja na cano
cOona na catajere, “Cafiuurije d,” 0 “Cafluuquétie a,” 1
tuju bejegumi Dio. Cafiuurije, 0 cafiuuquétie macare
na cabuioyupari i, apeye uniere cafiuurije jeto to
tuaatoTi cajoe bejefiaure bairona atigumi Dio. 14 To
bairi caéquétie unie #éta rupaa mena wii catacu
ti wil caéquéto tujurli caroaro ca wapayeboumi
cu upau. To bairo cu catore bairona caroaro Dio
yere cabuioure caroaro warifiuuriquere ca joogumi
Dio cu Gicure. 15 Apel caroaro cabuioquetacu flicu
maca cu cabuiobatajere regumi Dio. Ta mena ata
wii caéirore bairona yajigaro cu cabuiobataje. To
bairo to caé yajibato quena ca maca catigumi. Wii
cadri pau cdno caatu ruti butiire bairona catigumi
Cu apeye unie caé re peo ecoorica anibacu quena.

16 Mujaa Dio wiire bairona muja &, cu Espiritu
Santo mujaapure cu cdno maca. ¢Tiere muja ma-
jiquéeti? 17 To bairi Dio wiire bairona cénare
ricati wame mujaare cabuio rooye tuu Ucure cu
popiyeyegumi Dio.

18 “Yu maji majuucda ati yepa macana na ca-
majirijere,” 1 tugoofaqueticOafla mujaa. Jocarana
to bairo muja 1 tugoofiabord. Ati yepa macana
Diore camajiquéna Dio ye macare, “To bairona

icBaro 1,” Ima. To bairo na cairije to cnibato quena
muja maca Dio yere tugoofiafia, Dio mena camajird
majuu anigard. 19 Ati yepa macana Diore cama-
jiquéna na camaji majuurije fie wapa manie a Dio
cu catgjuata. Dio ye queti ucarica pliuripa 0cdo
bairo 1 ucarique a: “Ati yepa macajere camajira,
‘Ja majuuna ja cati majirije menana ape wame ja
cati majiri wame ja atigard, na cairo Dio maca ri-
catito cabairo na atigumi.” 20 Ape wame tunu ocdo
bairo 1 ucarique &: “Ati yepa macana, ‘Camajira
ja &, caird na catugoofiabatie wapa maa, Imi mani
Ypau Dio.” 2122 To bairi mujaa, camajocu Ucure,
“Aperd netoro camajii dmi. To bairi cére caapiujau
yu d,” IqueticOafia. “Pablo cu cabuiorijere caapivjau
yu 4, 0 “Apolo cu cabuiorijere caapiuwjau yu a,
IqueticOafia. Yure, Apolore, Pedro quenare muja
tupu ]a cabuio roti ]ooyupl Dio, yu yere caroaro
na ma]lato 1i. To bairi mpetlro ati yepa maca]ere
caclifiupi Dio mujaare, cani majuurijere muja ca-
majiparore bairo 1i. Catiriquere, bai yajiriquere,
yucuacd cdnie, cabero canipe, nipetiro cactifiupi
Dio mujaare, cani majuurijere muja camajiparore
bairo 1i. 23 To bairi Cristo cu caboorije catipara
muja d, muja quena. Cristo maca Dio cu caboori-
jere cacu ami.

4

Eltrabajo de los apOstoles

1 “Jesucristo cu cdti rotirijere cdna dma,” jare
cai tugoohiape 4. “Dio ye queti, cajugoye cama-
jare cu camajioquetajere cabuiord dma,” jare cail
tugoofiape 4. 2 Jicaw paabojari majocu cu upau

cu cati rotirore bairona caroaro catipas dmi. To
bairo caroaro cu cdto cu wpaw maca caroaro Cu
tuju warifiuugumi. 3 To bairi Dio yere yu cdtiere,
“Caroaro dami,” 0 “Caroaro atiquéemi Pablo,” yure
muja calata quena yu tugooflaquée. O upard una
to bairo yure na cal tujuata quena yu tugoofiaquée.
Yu majuu quena, “Caroaro yu da,” o “Caroaro
yu atiquée Dio yure cu cati rotirijere,” yu Iquée.
4 “Dio yure cu cati rotirijere caroaro yu atiquée,” 1
tugoofiaquetibacu quena, “Caroas, cabuimacuyuda,”
yuImajiquée. Mani Hpau Jesucristo jeto, “Caroaro
dami,” o “Caroaro atiquéemi,” yure cal tuju majil
dmi. 5 Aperd na catiere, “Caroaro atiquéema,” na
caiquetipard mani a Jesucristo cu catunu atiparo
jugoye. Tunu ejaupu camaja nipetird na cdtajere
ifloogumi aperdre. Yajioro na cdtibataje quenare
ifloogami mani Ypau Jesu. Camaja “Ocdo bairo ja
atigard,” na cal tugoofiabatie quenare ifioogami. To
cOopu camaja na cano cdo caroaro na cataje tujuri,
“Caroaro muja caps,” na igami Dio.

6Yu yara, caroaro mujaare buiou atiere mujaare
yu 1. Apolo, yu, j ye macaje menare mujaare yu
buio majio. Ja catiere tujurd Dio ye queti ucarica
pluripu tirsmups macana na caiucaricarore bairo
muja ati majigara. Ape wame ti pluripu cal uca-
queti wame macare muja atiquetigard. To bairi,
“Jare cabuiow maca camaji netow dmi mujaare
cabuiorica netoro,” muja I nucubugo uwioqueti-
gard. 7 Aperd netoro cani majuurd muja aniquée.
Nipetirije Dio yere muja camajiri wame cGo
mujaare Dio ca camajiorique jeto d. To bairi, “Ja
majuuna ja camajiws,” 1 tugoofiaqueticdafia mujaa.

8 Ocdo bairo muja tugoofia: “Nipetiro Dio
yere ji maji peticda. Nee unie ja rsjaquée.
Caroaro cdna ja & muja 1 tugoofia muja tupu
jd caniquétopu.  Caupardre bairo catugoofard
muja anibapa. Ja macare cawatoa cdnare bairo
jdre muja tuju recda. Dio yere camajird majuu
muja camata Nuu netoboro. Ja quena muja
mena camajird jd aninemobord. ° Aperd Jesu
ye quetire Dio cu cabuio roti jooricara rugaro
majuu cdna Dio cu cacliricard ja &, yu tugoofa.
Aperd caroorije na catie wapa na cajlaparare
bairo ja 4. Apera ja tajujonucuma, dope bairo
jd cabaipere tujugard. Angel maja camaja quena
to bairona ja twjunucuma, dope bairo popiye
jd cabainemopere tujugard. 10 Jesucristo ye
quetire ja cabuio tefiarije jugori ati yepa macana,
“Catugoofia majiquéna dma,” jd Inucuma. Muyja
maca, “Jesucristo ye quetire ja maji peocda,” caird
muja anicda. Cati ocabutiquénaja djda. Muja maca,
“Caocabutird majuu ja a jda,” myja 1. Camaja to
bairona ja tuju recdanucuma. Muja macare caroaro
nucebugonucuma. 1 Nemoopure capopiye catana
aniri ato cOo quenare to bairona ja popiye
cutinucu. Cafiigo tamuora, caetigard, cajuti mana
ja bainucu. Aperd rooro ja atinucuma. Cawiiri
mana ja anicba. 12 Seeto ja paa popiye cutinucu.
Camaja jare tutinucuma. Jare na catutiro quena,
“Caroaro mujaare to baiato,” nare ja 1 yunucu. Ja
nucanucu rooro jare na catinucurijere. 13 Naa rooro
j& wada painucuma. Jare na cairije to cnibato
quena caroaro nare ja buio quenooganucubapa.
Ati yepa macana na cabooquétie na carerijere

bairona ja tuju renucuma. Nemoopuna to bairo
na catijugoricard rooro ja atinucuma yucus quenare.

14 Na bobo apiato 1i mee to bairije mujaare
yu 1 buio jd capopiye cutinucurijere. Mujaare
mail, to bairo caroaro mujaare yu queti buiocda,
yu punaare bairo cdna muja cdno maca. Caroa
macare na tugoofaato 1i mujaare yu 1 buio.
15 Capdard majuu diez mil cdnacdu Jesucristo
ye (uetire mujaare cabuiord muja cugobora.
Capdard majuu mujaare cabuiord na cdnibato
quena jicauna yu 8 mujaare cabuio jugoricue. Yuna
yu & muja pacure bairo cicw, Jesucristo ye quetire
mujaare cabuio jugoricu. 16 To bairi yu punaare
bairo cdna muja cdno yu catinucurore bairo muja
cato seeto yu boo.

17 To bairo muja catipere boojau Timoteore
muja tupu Cu yu cdad rotitugaws. Yu camaii,
yu macure bairo cice dmi. Yu catore bairona
caroaro Aatinucumi Dio yere. Jesucristore cu
nucubugou yu cati aniere muja buionemogumi.
Jesucristore caapiwjard nipetirops na canopu
yu cabuionucurore bairo musja buionemogumi
Timoteo. 18 Jicaard muja mena macana, “Ja
majuuna mujaare cajugo anipara ja a, camaji
netord aniri,” ima, Pablo mani tupu tuju atiquécumi
i tugoofiari. 19 Yu maca, “Nemoona na tupu yu adgu
Dio cu cabooata,” yu I tugoofia. Topu adcu to bairo
cabairdre na yu tujugu. Noa, “¢Dio cu catutuarije
mena cu caboorijere na aati? O (To bairona itord
na aati?” na yu 1 tujuga. 20 “Dio cu caboorijere
cana ja 4" mani cairo wapa maa. Cu caboorijere
cu catutuarije mena mani cato maca boomi Dio.

21 ;Topu ejau dope bairo mujaare yu cdto muja
booti? ;Nuuquéto muja cdto yu catutiro muja
booti? ¢0 caroaro cdna muja cdno maca mairique
mena caroaro mujaare yu cabuioro muja booti?

S

Se juzga un caso de inmoralidad

1 Jicau muja mena macace caroorije majuu
cu catie j@ queti apinucu, “Ca pace numorena
ati epericocumi,” ja 1 buioma. Aperd Diore
camajiquéna anibana quena ti wame unore
atiquetinucuma. Nuuqueti majuucda. 2 To bairi
muja mena mmacace rooro cu catibato quena,
“Aperd netoro caroaro cana mani a,” muja 1
tugoofianucu. To bairo cu cdtiere tugoofia jutiritiri
cére muja cabuupe anibajupa. To bairo catacure
muja mena caneflapo rotiquetipe anibajupa.
3 Muja tupu aniquetibaca quena seeto mujaare yu
tugoofianucu. To bairi muja mena cdcure bairona
rooro cacure cu capopiyeyepe a, yu 1 tugoofia.
4 Neflapoya mani Ypau Jesucristore caapiujara
jeto.  Nefapori Pablo mani mena nefapomi
cairdre bairona cariape 4ja. Jesucristo quena cu
catutuarije mena muja mena anigemi. > To bairo
cacure cu buurocacoafia, Satana cu rupausre noo cu
cabooro cu ati rocacfato ird. To bairi caroorije cu
catiere janagumi. Cu yeri maca Jesucristo cu caatl
paupu catigumi.

6 Mujaa, “Aperd netoro caroaro cdna ja a,” muja
cal tugoofarije fluuquée. Pan Aatigard levadura
na cairijere Ocoacd ajurdma, ti bursa to wauato
ird. Tieacd na caajuro bero ti burua nipetiro

wauacoato. Tie cabairore bairona jicau camajocu
roorije cu capata camaja dtiga peticoanama. 7 To
bairi caroorije cu cdatiere bairo apera mani mena
macana atirema ird ca buuya. To bairo dna pascua
boje rumu céno pan levadura na cairijere caajuya
maniere bairona muja anigara. Caroaro cana jeto
muja anigard. Jesucristo cajia ecooyupi caroorije
mani catie wapa. Pascua c@no oveja na cajiaure
bairo cajia ecooyupi. 8 To bairi pascua macaje
pan levadura caajuya manie, cawauaquétiere
caugardre bairona caroorije mana canipe a. Cari-
apena caroaro cana jeto canipe a. “Caroaro cana
mani a,” caitord maca caniquetipe a.

9 Cajugoye yu cauca jugorica pliuropu, “Cati
epericardcuna mena na bapa cutiqueticdafia,” yu
cai uca joowu. 10 To bairo muja 1 uca jou Diore
camajiquéna na tupu aéqueti majuucodafaii mee yu
calwa. Noo cabooro cdna ati yepapu capdard dma
cati epericard cuti paird, cajee ruti paird, apera
yere catuju ugoo paird, Dio caniquéna wericardrena
cati nucubugo paird. To bairo cabaird tupure
cdadqueti majuucdard muja cdmata ati yepapu muja
cabutipe aniboro. 11 Ocdo bairo maca mujaare
yu caiwu cajugoye mujaare queti uca jow: Nii,
“Yu quena Jesucristore caapi nucubugou yu &
ibace quena cati eperico cugouw lica mena bapa
cutiqueticOafia. Apera yere catuju ugoo paii, Dio
caniquénare cati nucubugou, aperdre cawada paii,
caeti cumu paii, cajee ruti paii, to bairo cacu ani-
bacu quena, “Diore caapi nucubugou yu a,” caitou
lica mena bapa cutiqueticGafia, yu cal queti uca
joows. 12-13 To bairi muja Jesure caapiujard muja
mena macacu jicaw rooro cu Cdtiere caroaro Cu

tuju cOofafia. To bairo tuju cOofiari rooro cacure
caroaro cu twju majiri ce buuya, mujaare yu 1.
Apera Jesucristore caapi nucubugoquéna macare
rooro na catiere dope bairo na yu tuju cOofia
majiquée. Dio maca na catiere tuju cOofiari na

popiyeyegumi.
6

Pleitos delante de jueces que no son creyentes

1 Jicaard muja mena macana cafiuuquétie
mujaare na cato wpard Jesure caapi
nucubugoquénapure caquenoo rotiquetipe a.
Jesucristore caapiwjarli poa macana macare
cawada quenooboja rotipe a. 2 ;Muja tugoofia
majiquéeti? Caberopu Jesucristore caapi
nucubugord Jesu mena ati yepa macanare carotird
mani anigard. To bairo ati yepa macanare
carotird mani anigard ird yucus quenare apeye
unieacdre muja roti majird. 3 Dio tu macana angel
maja quenare carotird mani anigard. To bairo
carotipara aniri ati yepa macaje quenare caroaro
muja roti majird. 4 Ati yepa macaje cawatoa
macaje mena cabai buicuti tugoofiard wupara
Jesure caapisjaquénare na caquenoo rotiquetipe
4. >6 Aperd muja yardre na quena Jesucristore
canucubugord na canibato quena upard Diore
caapivjaquénapare na meja quenoo rotinucufiupa.
To bairo muja catiere cabobo tugoofiape anibajupa.
Muja tupu macana Diore caapiwjard maca muja
cabairije uniere mujaare cawada quenooboja
majird dnama. To bairi na jetore buioya. ¢Nope
ird upard Jesucristore caapiwjaquénare muja ame

wada canamurijere na muja buioti? To bairo muja
catiere cabobo tugoofiape nibapa.

7'To bairo Jesure caapiwjard cini poa macana
anibana quena muja caame wada canamurije
Nuuquée. Aperd rooro mujaare na catie 0 muja
yere na caemarije muja canucaro maca aperare
muja cawadajadquéto fiuuboyupa. ® Muja majuuna
aperdre rooro muja da, na quena msja mena
macana Jesure caapiwjard na canibato quena.
9 “Dio tupu adquetigardma caroord,” muja I ma-
jituga. To bairi tugoofla ma wijiaqueticdaria.
OcOo bairo cana Dio tupu adquetigardma: Noo
cati epericardcuna, Dio clniquéna wericarare cati
nucubugord, na numo caniquéco mena cati epera
0 na manaps caniquéca mena cati eperd, apera
caamua Nna majuuna o caromia nNa majuuna rooro
cati eperd, Dio tupu adquetigardma. 10 To bairona
cajee rutird apeyere catuju wgoord, caeti cumu
paird, aperdre cawada paird, noo apera yere cae-
mard, to bairije cdna una Dio tupu adquetigardma.
11 Cajugoye muja quena jicaard to bairo cdna muja
canibajupa. Yucuacd Dio yard muja &, cu cawajoari-
card aniri. Caugueri coje rericardre bairona muja
cabaiyupa, caroorije muja catajere Dio mujaare
ca camajirioro. Jesucristo jugori, to bairona Dio
Espiritu Santo jugori, “Caroard dma, yu yara dma,”’
Dio cu cal tujurd muja a yucura muja quena.

La santidad del cuerpo

12 Camaja jicaard ocOo bairo irdma: “Noo mani
cabooro mani ati maji. Nee unie &ti rotiquetaje
maa.” To bairona a bairo pua. Judio maja na cati
rotiquetaje quena manire iro mee bai. To bairo

manire to calquetibato quena jica wameri mani
capata caroaro mani baiquetigard. To bairi rooro
mani baire rd ti wame uno cdatiquetipe & manire.
Ti wamere mani ati jana majiquetibora. To bairi

jica wame uno, “Atiquéja,” Dio manire cu caiqueti
wame to cdnibato quena yu atiqueti majuucda ti
wame yu cdtie jugori rooro yu cabaiata. 13 Oc8o
bairo camaja na cainucuri wamere cariape ima:
Ygarique mani paropu cénipe 4. Mani paro maca
ugarique cdnipa pas . Dio maca tie capetiro
atigami. Mani paro manigaro. Ygarique quena
manigaro. To bairo to cayajibato quena mani
rupas cati epericard catipa rupau me a. Jesucristo
cu cabooro maca catipa rupau 4. Cana mani rupau
BYpau ami. To bairi cu caboorije macare catipe a
manire. 14 To bairi cu catutuarije mena mani
rupaure tunu catiogumi Dio mani cabai yajiro
bero. Mani Ypau Jesu rupau cu catunu catiori-
carore bairona manire atigami Dio mani quenare.

15 Mani rupausriJesu ye canie jeto a. To bairi Jesu
yere emarare bairo muja atibord caromio cati epe
wapatao mena dna. Dio yere emari caroo macare
joordre bairo muja atibord. To bairo catiqueticBape
d. 16 Mere muja majituga. Dio ye queti ucarica
pliuropu ocdo bairo 1 ucarique a: “Ni lica cromiore
ne, co mena acu pugara anibana quena ca numo
mena jicaure bairona dma ca numo jda,” 1 ucarique
a. To bairi ni Ticu caroo mena cati epei pugara
anibana quena co mena jicaure bairona dma cati
epeo jaa. 17 Ni licua mani Ypau Jesucristo mena
macacu maca, céire caapivjau Jesucristo mena jica
rupasre bairona dcumi.

18 To bairi ati epericard cutiqueti majuucdafia.
Noa una cati epericardcena maca, na rupauri
rooye tuurd dama. Apeye caroorije ataje maca
mani rupas macaje carooye tuuquétie a.
19 Caroaro muja majird. Mani rupau Dio Espiritu
Santo cu caniparupau a, Dio wiire bairona. Manire
cajooyupi Dio cu Espiritu Santore, manipure
cdcure. To bairi mani majuuna carotiquetipara
mani 4, Dio yard aniri. Ca maca manire carotii
dmi. 20 Ca cawapayebojaricard mani a ca Macu
jugori. To bairi cu yard, cu carotird mani 3§,
cu cawapayericara aniri. To bairi cu caboorije
macare catipe & Mani rupas mena mani cdtiere
cu catuju warifiuurije jetore catipe &. Mani yeri
catugoofiarije quena cu catuju warifiuurije jetore
catugoofiape a.

7

Consejos sobre el matrimonio

1 Yucuacd yure muja cajenifia uca jooriquere
mujaare ya uca jooga. Numo cutiquetaje, manapu
cutiquetaje fiuubuja bairo puwa. 2 To bairo to
cdnibato quena aperad capdard noo na cabooro ati
epe tefianucuma. To bairi casmua na céno cdo
canuemo cutipard dma. To bairi cdromia quena na
cdno cOo camanapu cutipard dma. 3 To bairi co
manapu caroaro co mena jeto cati anipaw ami.
To bairona clromio quena caroaro CO manapu
mena jeto cati anipao dmo. 4 Dico camanapucuco
lico co majuuna co catie carotipao me dmo. Co
manapu cu caboorije macare catipao amo. To
bairona casmu canamocuCut quena cat majuuna

Cu catie carotipas me dmi. Ca numo co caboorije
macare catipas ami. > To bairi jicas lica ca numo
mena na catinucurijere cu catigaro, “Yu atiquée,’
cére calquetipao dmo. Co quena co catigaro, “Yu
étiquée " COre calquetipas ami cu quena. Ape paura,
“To cbo yoaro mani athuetlgara t1 yuteapu Diore
cajeni nucubugora mani anigara,” jicaro mena Ird,
muja catiquéto Nuucdaro. Ti yutea canetoro to cdo
muja catinucurijere bairona muja atigard tunu, ca-
roorijere Satana mani ati wadajdremi Ird. Nuca
majiquetibana noo muja cabooro caroorije muja
atibord, Satana mujaare cu cawadajdrije jugori.

6 To bairije mujaare yu cdti roti majuurijere
bairo 1 mee yu 1. To bairo muja catigaata fiuugaro
ii, to bairona yu 1. 7 Muja nipetirad yure bairona
canemo mana muja cdno fiuuboro bairo pua. Dio
maca camaja mani cdno cdo mani cati ocabutipere
caclifiupi. To bairi jicaard cansmo mana o ca-
manaps mana canipardre na cactiiupi. Apera
maca canuemo cutipardre, camanapu cutipardre na
caclifiupi Dio.

8 Canumo mana, camanaps mana, cawapeari-
card quenare, oc6o bairo mujaare yu 1. Yure
bairona canumo mana, camanapt mana muja
cdnicOaata fiuugaro. 9 Canumoa mana na cdniere
canuca majiquéna una maca cansemo cutipard ama.
Bapa manibana popiye na catamuoro fiuuquée. Na
cabapacuto maca fiuubujaro.

10 Camanapu cunare, canumocunare ocdo bairo
mujaare yu I: Mujaa cdromia muja manapuare na
carequetipe d. Tie roque mani Ypau Jesucristo cu
carotirije 8. RocaqueticOafia 1i mujaare yu buio
neto. 11Jicao co manapure carocarico co cdmata,

apel mena co aniqueticdato. Co manaps mena
cawada quenoopao dmo. Cu mena co cawada
quenooquépata jicaona co tuaato. Caumu quena cu
numore cu rocaqueticdato.

12 Apeye mujaare yu buiogs yu majuuna yu
catugoofiari wame. Dio yure cu cabuio rotiri
wame majuu me 8 Ocdo bairo &: Jicaard muja
numoa Jesure canucubugoquéna dma. Jesure
canucubugoquéna na cdnibato quena mujaare na
cdadweogaquéto, na rocaqueticdafia mujaa. 13 To
bairona jicaard cdromia muja manapua Jesure
canucubugoquéna dma. Jesure canucubugoquéna
na canibato quena na rocaqueticdafia mujaare na
cdadweogaquéto. 14]Jesure caapi nucubugord muja
mena na canie jugori caroaro msja manapuare na
atigumi Dio. To bairona casmua quenare Jesure
caapiwjara muja numoa caapisjaquéna maca muja
mena na cdnie jugori caroaro na datigumi Dio
muja numoare. Caroaro nare cu catiquépata
muja punaa quenare cue yard punaare bairona
tujuquetiboumi Dio. To bairi muja bapa Jesure
caapisjagaquénana cdnibato quena muja punaare,
“Yu yard punaa dma,” na 1 tujuumi Dio. 15 Noo
Jesucristore canucubugoquéna maca na numoare
regardma, 0 Ciromia macanamanapuare regardma
Jesure na caapiujarije jugori. Jicaw cawmu Ucu
cu caocabutirije mena cére co cdaaweoquéto ati
majiquécumi. To bairi ame quérique to man-
icOato 1i, “Mu cabooro baiya,” cOre cu Tato. Ame
quérique mena mani cdniquéto boomi Dio. 16 To
bairi mujaa Jesure caapiwjaquénare cabapacuna
caroaro atiri muja bapare na caapigjaro, Dio nare
cu capopiyeyebopere cu canetooro muja atibora.



1 CORINTIOS 7:17 xxiii 1 CORINTIOS 7:24

“Apiujagardma,” o “Apisjaquetigardma,” caroaro I
majifia maa.

17 Mujaare Dio cu cacliricarore bairona cabaipe
d muja cdno cbo. To bairona yu ati roti Jesure
caapi nucubugori poari macanare to cdnacd pau
macanare. 18 To bairi jicau judio maja na catie
circuncision cdtaca acupu Dio céire cu cabejeri-
quere caapi nucubugou Tice dcumi. To bairi judio
maja yere cu Cati aniere cu rocaqueticato. Apel
maca judio maja na cdtiere catiquetaca acupu Dio
céire cu cabejeriquere caapi nucubugou Ucu Cir-
cuncision cu ati rotiqueticdato. 19 Circuncision
mani catie 0 circuncision mani catiquétie quena
wapa maa. Cani majuuri wame me 3 tie. Dio
cu caboorije mani cadto maca cini majuuri wame
d. 20 To cdnacduna mujaare Dio cu cabejero, céire
muja caapi nucubugori paw muja canatore bairona
cénicdape 4 mujaare. 21 Jicaard aperdre capaa cote-
bojarare cu yara canipardre muja cabejeyupi Dio.
Tiere tugoofaqueticOafia mujaa. Ape pas mujaare
carotird to cOona muja buubordma. To bairo
mujaare na cabuuro fiuubujaboro. 22 Aperdre ca-
paabojard anibana quena Jesu yard muja d, cu
canetooricard aniri. To bairi aperd maca aperare
capaa cotebojard aniquetibana quena, Jesure ca-
paa cotebojard muja 4, Jesu cu canetooricara aniri.
23 Yucuaca Jesucristo yard muja 4, muja quena,
caroorije muja catie cu cabai yaji wapayebojari-
card aniri. To bairi cu caboorije macare catipe
d. Noo camaja maca Dio cu caboorijere mujaare
cati rotiquéna unare apiwjaqueticdafla. 24 Yu
yard, to cdnacduna mujaare Dio cu cabejero cére

muja caapi nucubugo jugorica paupu muja canatore
bairona anicdafia.

25 Canumo mana, camanaps manare mani
Ypau Dio maca ape wame yu buio rotiquéemi
mujaare cu cati rotipa wamere. Yu majuuna
yu catugoofiari wamere mujaare yu buiogu. Yu
catugooflari wamere muja nhucubugo majird,
cu yaure cu caclifiupi Dio Pablore, cu bopaca
tujuri Ird. 26 Ocdo bairo yu tugoofia: Yuca rumuri
cdno capee popiye tamuorique 4 manire Jesure
caapiuwjardre. Netobujaro popiye d numo cutiata.
To bairi cansmo mana to bairona cansmo
mana canicOapard dma, yu 1 tugoofla. 27 Noo
canemo cutiipu clcu Ucu cOre co rocaqueticOafia.
Noo canemo macu lica numo cutige macaquéja
clromiore. 28 To bairo yu cairije to clnibato quena,
muja canemoa bugaata caroorije ana mee muja
da. Cdromia quena na camanaps cupata caroorije
dna mee dama. Canumocuna, camanapucuna maca
netobwujaro popiye tamuoma yucu remuri cdno. Tie
jugori muja cdromio canequéto, muja camanapu
cutiquéto fuubyja yu 1.

29 Yu yard, ocOo bairo mujaare yu 1 tunu:
Yucuwacd capee popiye cutaje & manire Jesure
caapiwjarire. Atiyepapu manicani rumuripeticoa-
garo. To bairi yuceacd canumocuna cansmo man-
are bairona canipard dma, Dio ca caboorije tutuaro
aticda anigard. 30-31 Ati yepa nipetiro yucuaca
cdnie yoaro mee petigaro. To bairi yucuaca
mani catugoofiarique pairije, ati yepapu dnaa mani
cani warifiuurije, nipetiro ati yepa macaje mani
cacugorije quena peticoagaro. To bairi cawatoa
macaje a. To bairi apeye uniere cawapaye cugora

cacugoquénare bairona canipard dma, apeye uniere
maiquénana.

32 Apeye uniere muja catugoofarique
paiquetipere yu boo. To bairi canemo macu licu
mani Ypau Jesu yere tugoofia vjaumi. Jesucristo
ca caboorijere tutuaro mena ati majiimi canumo
mdcu Ucu. 33 Canumocucu licu maca ati yepa
macaje macare tugoofia wjasmi, yu Namo Cco
cugo ani warifiuato 1i. 34 To bairona a caromia
quena. Camanapu mdaco lico mani Ypau Dio
yere seeto tugoofla wjaomo. Dio cu caboorije
jetore étiganucumo Co catugoonarijepu quenare
ca caboorije jetore tugoofianucumo. Dio yao jeto
anicdamo. Camanapucuco Ulco maca ati yepa
macajere tugoofia wjaomo, yu manapa Ca ani
warifiuato To.

35 Caroaro mujaare to baiato 1i to bairije yu 1
uca joo. Caroaro nucubugorique mena na an-
icOato, mujaare yu 1. Apeye uniere tugoofarique
paiquénana mani Ypau Dio caroaro ca caboorijere
na aticOato 1i, mujaare yu 1 uca joo. Muja matagu
mee to bairijere mujaare ya1uca joo.

36 Ape wame tunu: Jicau lica ca maco cabucuo
CO cano tujuu, “Camanapu cutipao dmo,” cu cal
tugoofiaata co manapw cuticOato. Caroorije me
d co camanapucuto. 37 Apel maca, “Yu maco
camanapu cutiquetipao dmo,” cali licu maca cu
caboori wame atige ocdo bairo Iimi: “Yu maco
camanapu cutiquetipao dmo.” To bairi fiuubuja
caumure cOre cu cajooquéto quenare. 38 To bairi cu
macore, “Manapu cutiya,” cali licu caroaro acami.
Apel cu macore camanapucuti rotiquécs maca ne-
tobujaro caroaro acumi.

39Jicao camanapucuco lico o manapu cu cacatiri

ramuri cdo ca mena co anicdato. Cu cariaro bero
apel tununoo cabou co camanapucuto fiuubsja. Je-

sucristore caapiwjau Uica jetore camanapu cutipe a
paro. 40 Manapu cutinemoquéco maca netobujaro
warifiuubomo, yu I tugoofia. Dio Espiritu Santo to
bairo yu catugoofiaro dcumi, yu I maji.

8

Los alimentos consagrados a los idolos
1'Yucuaca mujaare yu buioge waibucu ri apera
Dio cdniquénarena na cajeni bugariquere. “Tie
waibucu rire mani caugaro mani uta miji wérire
rooye tuuquéto ” mani I maji. To bairo majibana
quena, “Caroaro tiere camajii yu a,” 1 tugooﬁaré,
“Aperd netoro yu jeto camaji netow yu &, cal
tugoofia neto nucard mani anibora. Aperdre na
maird maca netobujaro Diore na canucubugoro
roque mani da. 2Nii, “Ti uniere caroaro camajii yu
a,” cali licu jOCana iboumi. Ne uniere majiquécami
Dope bairo catipe d, I majiquécami cu Tcu. 3 Dio
yau, Diore camaii lics macare cu taju warifluumi

Dio.
4Dio céniquénarena wericarare waibucu ri na ca-

jeni bugarique na caugarijere cariapena mujaare
yul Nawericard fie uno wapa maama. Dio jicauna
dmi cdni majuu. 5 Apera maca camaja ocGo bairo
ima: “Capdard dnama mani cajeni nucubugopara.
Ymurecoopu ati yepapu quenare capdard dnama,”’
ima. 6 To Dbairije na calbato quena, “Jicauna ami
Dio,” mani1 ma]l mani maca. Mani Pacu cacu dmi.
Nipetirijere catace dmi. Cu caboorijere catipard
mani a. To bairi mani Ypau jicauna dmi Jesucristo.

Cu ]agorl mpetlrl]e cdnie anicda. Mani quenare
mani cajupi, ya yara na amaro Ii.

7 To bairo to canibato quena Jesure caapiujard
jicaard, “Wericara fie unie maama,” caroaro i ma-
jiquéema. Tiraumupu na quena Dio cdniquéna weri-
cardre canucubugord canibajupa. To bairi yucu
quenare waibucu rire Dio cdniquénare aperd na
cajeni bugariquere na caugaata, “Caroorije mani
da,” Tma. “Wericard fNe unie maama,” caroaro
1 tugoofia ocabutiquetibana jutiritirdma tiere na
caugaata. & Ocdo bairo a: “Tiere mani caugaata
netobujaro caroard mani anigard,” 1 majifia maa.
“Tiere ugaquetiri netobujaro caroard mani ani-
gard,” tiwame quenaimajifiamaa. Mani caugarije
unie jugori, “Caroard dma,” mani Iqu€emi Dio.
9 To bairo to cénibato quena ape paura noo muja
cabooro waibucu rire ugara apei, “Wericara fie
unie maama,” caroaro cal tugoofia ocabutiquécu
licure caroorije cu cato muja atibora. 10 To bairi
mujaa, “Wericard fie unie maama,” cal majird
aniri waibucu ri wericardre na cajeni bugari paupu
muja ugabora. Topu tiere muja caugaro tujuboumi
apei, “Wericard fie unie maama,” cal tugoofia
ocabatiquécu maca. To bairo muja caugaro tuju,

“Baiyupa yu quena yu ugagu, iboumi. To bairo
ugau, “Caroorije ataJe a, cu calrije to canibato
quena to bairo cu cdati rooye tuaro muja atibora.
11-12 Muja maca, “Rooro ataje me & tiere mani
cawgaro,” muja cairije jugori apei tiere caroaro
cail tugoofia ocabutiquécu cu catugoofia rooye tu-
aro muja atibord. To bairi cu maca tiere ugaw,
“Caroorije yu aa,” 1 tugoofa jutiritiboumi. To
bairi muja maca cabai buicuena muja anibora. Cu

quenare cabai yajibojajupi Cristo. To bairi apel
Jesucristore caapiujau cu carooye tuaro cacu lcu
Jesucristopure rooro dcumi. 13 To bairi waibucu
ri mani caugarije jugori apel mani yau Jesu-
cristore caapiwjaw caroaro Jesu yere catugoofia
ocabutiquécu rooro cu cadto mani atibord. To bairo
to cabaiata waibucu ri Dio cdniquénare na cajeni
bugarijere yu ugaqueti majuucdagu.

9

Los derechos de un ap0stol

1Yua apel cu paabojari majocu yu aniquée. Je-
sucristo cu caqueti buio joo rotirica maca, apOstol
yu . Mani Ypau Jesucristore catujurice yu a yu
quena. Mani Ypau Jesu ye quetire yu cabuioro
muja caapiwja jugows. To bairi, “Pablo Jesu cu
caqueti buio joo rotirica majuuna ami,” yure muja
1 maji. 2Jicaard, “Jesu cu caqueti buio joo rotiricu
aniquécumi,” yure irdma. Maja maca to bairo yure
Iquéja. Jesu ye quetire yu cabuioro muja caapivja
jugorique tHgOOIlarl “Cana dmiJesu cu caquetibuio
joo rotirice majuu,” yure muja 1 maji.

3 “Pablo Jesu cu caqueti buio joo rotiricu
aniquécumi,” caird unare ocfo bairo na yu igu:
4 Yu Jesucristo yau apOstol yu clno ugarique
yure na canuro, etirique yuare na catiaro cariape
yure atinemonucuma yure caapird maca. Nare
yu cabuiorijere cawapayerdre bairona dama.
5 Apeye tunu, apera apdstol maja, mani HYpau Jesu
baira quena, Jesure canucubugorare numocuti, na
mena ne aanucuma. Yu quena na catore bairona
cdromiore yu nebou. 6 ;Dope bairo muja tugoofati?

“Pablo, Bernabé Jesu ye quetire cabuiord na
jeto na majuuna capaa wapata ugapara ama,’
¢muja 1 tugoofiati? 7 Surara majoca ca majuuna cu
caugapere wapayequécumi cu upau cu carotiro
dcu. Cu upas maca ce nuumi. Apeye tunu:
Wejere caotei cu caoterije caricacutopu ugaqueti
atiquécumi. Wecuare cacugou quena na lpecOa
etiqueticda atiquécumi. Na upau aniri cu ye riape
d cu caetipe. 89 “Camajocu ficu cu majuuna cu
catugoofarije jetore buioumi,” yure iquéja. Dio
ye queti ucarica pluripae ocdo bairo Moisé cu
cai ucarique & “Wecu trigore cawdiau catu
amojoreire tiere ugaremi ird, cu rijerore cajia
bipequetipe a.” Tiere 1i wecua jetore calquéjupi
Dio. 10 Tiere I buiou ja cabaipere buio jugoyeyei
calfiupi Dio. To bairi wejere yejea oteri majocu
cu ye paarique wapa ca cajoope d. To bairona
caricacutopu jeerimajocu quenare cu cawapayepe
a. “Caricacutopu yu quenare joogardma,” 1 tugoofia
warifiuuri paumi. 11 To bairi muja tupu Jesu ye
quetire buiori caoterdre bairona ja cabaiwu.
Yucura apeye unie, ugarique, ja caboorije quenare
jdre muja cajooro ja cabuiorique cawapayerare
bairo muja cdto Auubujaro. 12 Aperd muja tupu
cabuio tefiard ejardre to bairona muja joord na
caboorijere.

To bairi ja quenare ja caboorijere jare muja
cajooro netoro Auubwjaro. To bairi na netoro
cajenibopara ja &, Jesu ye quetire mujaare cabuio
jugoricard aniri. Ja caugape, ja caboorijere, “Ja
jooya,” igabana quena ja Iquetinucu. Ricati jare
to cabairo ja nucacfanucu, mujaare jeniquénana.
Mujaare patowdcooquénana Jesucristo ye quetire

buiogard to bairo ja da. Nare ja capatowdcooata
apiquetibordma ird to bairo ja da. 13 Dio wii
macajere cana sacerdote maja quena aganucuma
waibucue ri camaja ti wiipure na cajee atajere.
Waibucurdre na cajia joe buje mugoropu tie
waibucu rire uganucuma. 14 Tiere bairona
Jesu ye quetire cabuiord quenare na cajoopara
dma nare caapird maca. “Nare na cabuiorijere
cawapayerare bairo na catipe a, caifiupi mani
Ypau Jesu. 15 To bairo Jesu cu cairije to canibato
quena ys maca, “Yu jooya,” yu Iquetinucu. Yucu
quenare mujaare, “Yure jooya,” T mee to bairo
mujaare yu uca joo. Mujaare jeniquécu fligo mena
yu riacoabou, “Jesu ye quetire buiou wapata uga
teflanucumi Pablo,” apera yure na 1 majiqueticdato
1i.

16 “Jesucristo ye quetire cabuiou yu &, to bairi
apera netoro cani majuu yu a,” yu iquetinucu. Yu ye
paarique &, Dio yure cu caclirica wame. Yu cabuio-
quépata rooro yure baiboro. 17 Yu majuuna buio
wapatagu Jesu ye quetire yu cabuioata yu wapa
jenibou. Dio yure cu cabuio rotiro maca buiou yure
cu cati rotirije jeto yu da. 18 Wapa jeniquécuna Jesu
ye quetire yua buiocda ani warifiuunucu. Cariape
yu caboori wame yure muja cajoobope to canibato
quena mujaare yu jeniquée. To bairi yu cabuio ani
warifiuunucurije maca yu cawapatarije a.

19 Jicau camajocu {icu maca, “Wapa manona
tutuaro paaya Jesu ye quetire buionucus,” yu
iquéema. To bairo na caiquéca anibacua quena
wapa jeniquécuna tutuaro ys paa, Jesu ye quetire
buiou. To bairo buio tefiau camaja nipetird na ca-
paabojaure bairo yu bainucu, capdard majuu Jesu

ye quetire na apisjaato ii. 20 To bairi judio maja na
cdnopu na cati aninucurijere bairo yu atinucu, Jesu-
cristo ye quetire yu cabuioro na api nucubugoato
1i. To bairi Moisé cu cati rotiriquere na catinucurore
bairo yu atinucu yu quena na tupu dcu. Tiere
Moisé ya wame Dio yure cu carotiquétie to cdnibato
quena tiere yu atinucu na tupu acw, Jesu ye que-
tire yu cabuioro na api nucubugoato 1i. Na cati
aniere bairo yu catiquépata ya. aplgaquetlborama
21 Aperd maca judio maja cdniquéna, Moisé cu
carotiriquere camajiquéna tupa acu na cati aniere
bairo yu @naje cutinucu. Judio majare Moisépure
Dio cu cacliriquere camajiquécure bairo ya bainucu
yu quena na tupu dcw, na quena Jesu ye quetire
yu cabuioro yure na api nucubugoato ii. Dio cu
carotirijere cati netoo nucau yu a, yu iquée. Cristo
cu carotiriquere atinucua Dio cu caboorije majuure
cdcu yu a. 22 Diore catugoofia ocabutiquéna mena
dcu nare bairo yu anaje catinucu, na quena Jesu ye
quetire yu cabuioro na apiato 1i. Ricati yu cabairo
tujurd yure api nucubugoquetibordma. To cdnacd
pas macana na cati aniere bairo yu ati aninucu,
Jesu ye quetire yu cabuioro jicaard noo caboora na
apiwjaato 1i. 23 To bairo yu dtinucu apera Jesu ye
quetire yu cabuioro na apiato Ii. To bairo camaja
capdard tie caroa quetire na caapisjaro tujua yuaani
warifiuugu. Tie yu cawapatarijere bairo dno bai.
24 Aturi maja nipetird atu ocabuti netogabana
quena jicauna ami aperdre caatu netopas. To bairo
nare cu caatu netoro tujurd aturique upard apeye
uniere cajoordma aperdre cu caatu ocabuti netorije
wapa. To bairo cu caatu ocabutirijere bairona
Dio mujaare cu cdti rotirijere ocabutirique mena

caroaro dja. Caroaro mujaare cu cati rotirijere
maja catie wapa mujaare cu cajooparore bairo ird
ati ocabutiya. 25 Aturi maja na caatuparo jugoye
tutuaro majuu ate buema yoaro. Popiye cutiere
na cabairije nuca ocabutima, aperare atu netogara.
Caaturi maja upard caatu netoure cua jooma piiu
mena na cajuarica betore cu rupoa cu capejaparo.
To bairi ti beto yoaro mee boa. Yoaro mee to
caboabato quena ti betore pejagard seeto nuca
ocabutima aturi maja. Mani maca Dio cu cajoorije
capetiquétiere cugogard seeto ocabutirique mena
cu caboorijere cdtipe a. 26 To bairi aturique upara
na carotirore bairo caatu adpe 4. Noo na cabooro
caatu adquetipe a. To bairona yu quena yure carotii
Dio yure cu cati rotiro yu da. Noo yu cabooro yu
atiquée, ricati maca yu datibou 1i. 27 To bairi ape
wame yua majuuna yu catigabatiere nucari tiere yu
atiquetinucu. Dio cu caboorije macare popiye mena
yu atinucu. Ricati maca yu capata Jesu ye quetire
aperdre, “Caroaro aja,” yu cal buiobato quena yu
majuuna yu cairore bairo yu atiquetibou. To bairi
Dio yure cu cajooboriquere yu jooquetiboumi yua.

10

Consejos contra la idolatria

1Yu yara, ati wamere muja majiritiquépa. Mani
Nice jda nipetird bujeri burua Dio cu cajoorica
buruare cauja adjupard Ejiptopu clnana buti aana.
Na nipetird ria capairi yapure capefafiupard, na
cdnipa yepapu adgard. 2 To bairi Moisé mena
ti bujeri buruare wjard, ca mena ti yare pefard
Moisére caujard cabaiyupard. 3 Na nipetird Dio

Cu cajoorique smurecoo macaje manad cawame
cutiere caugayupara. 4 To bairi Moisé &ta capair-
icapure cu caparo oco cabutirijere caeti petiyu-
pard mani ficu jda. Tie quena Dio cu cajoorique
cafiupe. Tia &taa buio majiorica wame cafiupe.
Tie @taa Cristona Igaro cdfiupe. Cuna cahupu
nare catias, nare canus, nare cacotei majuu.
Noo na cdaa teflaropu nare catuju wjayups, nare
cotei. 5 To bairo caroaro na cotebacu quena,
na catwju warifiuuquéjupe Dio.  Jicaardacd je-
tore na catwju warifiuufiups. To bairo nare cu
catuju warifiuuquétie jugori caroori paupu cayucu
manopu dnaa cabai reyupara.

6 To bairo na cabairiquere tugoofiari mani
maji. Caroorije na catigarijere bairo rooro
catiqueticOapard mani a, 1 buio majioro bai. 7 To
bairi apera na cawericard Dio caniquénare ati
nucubugoqueticdafia mujaa. To bairona cajupard
mani ficu jda jicaard. Dio ye queti ucarica pliuripu
wecu na cawericuare na cati nucabugoriquere ocdo
bairo 1 ucarique a: “To macana uga, eti, cabaiwa.
Yaparo boje rumu na cawericurena cu cati jugowa,”
Tucarique . 8 To bairi rooro &tiri jicaard mani fiicu
jda noo na cabooro cati epeyupara. To bairo na
catie wapa jicarumuna cabai yajiyupara veintitrés
mil cdnacdus majuu camaja. To bairi to bairo na
catatore bairo catiquetipe &. 9 To bairi, “Caroorije
mani catibato quena mani popiyeyequetigumi
mani Ypau Dio,” cal tugoofaqueticbape a. To
bairona Diore cal tugoofiabajupard to macana.
To bairo tugoofiabana afia Dio cu cajooricarare
cabaque jia ecooyupard. 10 Ape wame quena:

To macana jicaard Diore cawada paiyupardg,
“Nuuquéto majuu dami Dio,” ird. Dio cu caciiricard
quenare cawada paiyupard. To bairo cére na
cawada pairije wapa Dio ta macacue angel na
careyups to bairo cawada pairdre yua.

11 To bairije mani fiicu jdare cabaiyupe. Tie
Dio ye queti ucarica pliuropa ucarique cafiupa,
mani quena ati amurecoo cani tujari pas macana
na catiflaricarore bairo na atiqueticdato iro. Caroa
macare mani cati majiparore bairo iro ucarique
cafiupa. 12 To bairi, “Mani fiica jda caroorije na
catajere bairo yu atiquée, caroa jetore yu atinucu,”’
cal tugoofiau Ticu caroaro catugoorfia maja catipau
dmi, ya quena nare bairo caroorije yu atire Ii.
13 Ape pau mani majuuna caroorije atigard mani
baibor4. O ape pau Satand caroori wamere, “Aja,”
manire 1 wadajaboumi. Mani jetore to bairo mee
bai. Apera nipetird _quenare to bairona bai. Dio
maca yu atiga cu Calrlque atiqueticOa athuetlgaml
To bairi rooro mani catigaro na nucacato Ti,
mani atinemogumi Dio. Mani canuca ocabuthueto
tugoofia ocabutiriquere manire joogemi Dio. Mani
canetoro atigami.

14 To bairi yu yard yus camaird wericardre
Diore caapisjaquéna na canucubugo fuu buerijere
atigateecOafia. 15 Catugoofia maja catird muja anaa.
To bairi, “Cariape Iimi Pablo,” yure muja 1 tugoofia
majird. 16 Comunién macaje uje ocore etigara
jugoye Diore mani jeni nucebugonucu. Cu jeni
nucubugo, tiere etird jicaro mena, “Jesucristo cu
carii yajibojaricard mani &,” ird mani da. Comu-
nion, bocarique macaje, pan rupaare ugard, cu

rupas mena manire cu cabai yajibojarique jugori
ct mena macana mani a ird mani da. 17 To bairi
Jesu mena macana capdard anibana quena jica
pan jetorena mani uga. To bairi jica poa macana
mani 4, jica rupaure bairona.

18 Israel macana Diore nucubugori waibucurd
na cajoe buje mugonucurijere tugoofiafia. Tie
rire uganucuma. Tiere jicaro mena caugard, “Jica
poa, Dio ya poa macana mani &,” irdma. 19 To
bairo mujaare 1 buiow, wericard apera na cati
nucubugord cdni majuura ama, yu Iquée. Waibucu
ri wericardre na cafiuu buerique quena apeye
netoro canie &, yu Iquée. 20 OcOo bairo a: Diore
canucubugoquéna wericarare waibucurd na cajia
fiuu buerd watiarena ati nucubugora dama. Diore
ati nucubugord atiquéema. Watiare aperd nare
muja cati nucubugonemoro ys booqueti majuucoa.
21 Comunion macaje etirique mani Ypau Jesu ye
4. Pan quena cu ye d. Aperd na cawericardre na
cajeni nucubugo etirije maca, waibucu ri na cajeni
nucubugo ugarije quena, Satand yara watiaye a. To
bairi Jesu yere mani caugaata Satand yere mani
uga majiquée. To bairona Satana ye macare mani
caugaata mani Hpau Jesu yere mani uga majiquée.
22 Satand yere mani cdpata mani HYpau Dio maca
manire cu capunijiniro mani atibord. Manire
punijiniri manire ca capopiyeyequéto mani ati
ocabuti majiquetibord, cu netoro caocabutird ani-
quetibana.

Lalibertady el amor cristiano
23 Camaja jicaard ocdo bairo irdma: “Noo mani
cabooro mani ati maji. Ne unie ati rotiquetaje

maa.” To bairona & bairo pua. To bairo to canibato
quena jica wameri mani cdpata caroaro mani
baiquetigard. Noo mani cabooro mani cépata
aperd quena Diore netoro na caapiwjaro mani
atiquetibord. 24 To bairi aperd macare caroaro
na cabaiparore bairo nare catinemope 8. Mani
majuuna mani ye jetore catugooflaquetichape a.
25Macarecomacapu agarique na cawapayenucuri
pas noo muja cabooro wapaye ugaya. Rooro mani
tugoofiare rd, ¢wericard na cajia fiuu buerique to
dti? na jeniflaquénana wapaye ugaya. 26 Octo bairo
1 ucarique a: “Ati yepa, ati yepapu canie quena
nipetiro Dio ye jeto &” To bairi, “¢Wericard ye to
ati?” na1ijenifiaquéja.

27 Apei Jesure caapi nucubugoquécu licy, cu tupu
mujaare cu cauga rotiro, “Jaw,” ifia. Cu tupu ugard
nipetiro mujaare cu canurijere ugaya. Rooro
mani tugoofare ird, “¢Atie wericardre na cajeni
bugarique to ati?” cu 1 jenifiaquéja. 28 Topu
muja cano apel Jesure caapiujau lica maca, “Atie
ri wericardre na cajeni bugarique a,” mujaare cu
cal buioata, tiere ugaquéja. “Ani yua yau rooro
tugoofaremi,” rd ugaquéja. 29 Muja catugoofaquétie
to canibato quena apei maca, “Yga rotiquetajere
ugama,” muja 1 tugoofaboummni tiere muja caugaata.
To bairi cu jugori 1rd ugaquéja. Apel ocdo bairo
iboumi: “Nope 1i apel cu catugooflarije jugori
yu Cdtigarijere yu wajoabojaquécu.” 30 Noo yu
caugagarijere Diore, “Caroaro yuare mu jooyupa,”
yu caibato quena, “¢Nope Ii apel yu caugarijerena
yure ca wada paiti?” Tboumi apel. 31 Ocdo bairo a:
Muja caetigari wame, muja caugagari wame, nipe-

tiro muja catigarije quenare, “;Ati wame yu capata
aperd Diore caroaro na catugoofia nucubugoro
nare yu atibocuti?” 1 tugoofiafia. 32 Muja cdtie jugori
aperd rooro mujaare na catugooflaro Aatiquéja.
Judio maja, aperd judio maja céniquéna Jesure
caapiwjara cani poa macana, noo caboora una
ricati na catugoofiaro na atiquéja. 33 To bairi yu
maca apera nipetird caroaro Jesu ye quetire na
catugoofaro yu ati dnaje cutinucu yuwa. Camaja
capdard Jesure na canucubugoro bou yu atinucugu
na catujoorijere. Yu majuuna caroaro yu baigu iri
mee yu ati anaje cutinucu. Apera maca caroaro na
baiato 1i, caroora ya paupu na cdadbopere nare Dio
cu netooato Ii, yu ati dnaje cutinucu.

11

1To bairi yu cdtore bairo ati ujaya muja quena,
Jesucristore yu cati wjarore bairona.

Las mujeres en el culto

2 Yu warifiuu yure muja catugoofia ujarijere
queti apii. Mujaare yu cabuioriquere muja
catinucurije quenare queti apiri yu warifiuu. 3 Ape
wame caroaro muja camajiro yu boo. Caromia na
manapuare cati nucubugopara dma. Caumua maca
tunu Cristore cati nucubugopard dma. Cristo maca
tunu mani Pacu Diore cdti nucubugou ami. 4 To
bairije ifioori ni ticu caumu Diore jeni nucubugogu
o Dio ye quetire buiogu cu rupoa pejaricarore
catu wepe 4. Cu catu wequépata cére carotil
Cristore canucubugoquécure bairona baiimi.
5 Dico {ico caromio maca Diore jeni nucubugogo
0 cu ye quetire buiogo co rupoare jutiro ajerore

cajia tu peope . Co cajia tuquépata co manapure
canucubugoquécore bairona baiomo. Co poare
jua re peocdaricore bairona baiomo co cajia
tuquépata. © Ti ajerore jia turi co manapure co
canucubugorijere ifioo damo. To bairi ti ajerore
CO cajia tugaquépata, co poare cajua re peocdape
d. 7 Caumua maca na rupoa pejariquere catu
wepe d. To bairo tu weri, “Dio yu Hpauw ami,”
cu cairijere ifiloomi. Caumu quena Dio €orobuja
carotili dmi. Cdromio maca, “Ya manapu yu upau
dmi,” To, co rupoa jutiire cajia tupe a. 8 Nemoopure
caumure cajupi Dio. Cére atiri bero cdromio macare
caumu ya Owaro mena co cajupi. Dio cdromio Gwaro
mena catiquéjupi caumure. To bairi caumu maca
cdromiore cajugo dcu dmi. 9 Caumure catinemopao
anigomo 1i co cdjupi Dio cdromiore. Caumu maca
cdromiore Catinemopaw anigumi i mee cdjupi Dio.
10 To bairi cdromio co rupoaps jutiro ajerore cajia
tu peope &, Diore ati nucubugora muja canefapori
wiipu dco, “Yu manapure canucubugoo yu d,” co
cairijere ifioo. To bairo co cato Dio tu macana
dngel maja quena co tuju warifiuugardma. 11 To
bairo to cadnibato quena cdromio co camamata ani
majiquetiboumi casmu. Caromio quena cauwmu
ca camamata ani majiquetibomo. To bairona na
canipere caclifiupi Dio camajare. 12 Cariapena &.
Caromiore cdjupi Dio caumu ya Owaro mena. To
bairi cAromiopure buiami caumu. Caromia, casmua
quena Dio cu catana jeto dma. Nipetirije c@niere
cajupi Dio.

13 Dico f{ico caromio co rupoa jutiro ajero
jla tu peoquetibaco quena Diore co cajeni

nucubugoro, “Nuubwja,” ¢muja 1 tugoofiati?
Nuuquéto. 14 Nipetirops macana na catinucurijere
tujurd mani maji. Jicas caumu capoa fapo yoau cu
cdmata boboobuja. 15 Cdromio maca capoa fiapo
yoao co cdno, “Caroaro tujoobuja,” co ima camaja.
Capoa maniare bairo co rupoa to aniqueticdato
iro cacamotarije & co poa fapo. 16 Nii atiere
yu cabuiorije, “To bairo me &, yure cal wada
canamugau Ucu ocOo bairo cu yu I: Apeye ja
cati ani wame maa. Aperd ape pauri Diore cati
nucubugord cani poari macana quenare apeye na
cati ani wame maa.

Abusos en la Cena del Sefior

17 Apeye mujaare yu caqueti buiogari wame &
tunu. Caroaro muja dali mee mujaare yu1uca joo
ati wamere. Nefiapord caroard ani nutuana muja
baiquée. Caroaro muja cdnaje cutibatie macare
rooye tuurd muja da, nefiapori. 18 “Nefiaponucurd
tugoofiaricawatinucuma,” yu iqueti buioma apera.
Cariapena yu 1 buiordma, yu 1 tugoofia. 19 To
bairona muja tugoofia ricawatinucucdagard. To
bairo muja cabairo cafiuuquétie to canibato quena
muja catugoofia ricawatirije jugori, “¢Ni maja
maca cariape Jesure caapiwjard majuu na ati?” 1
majirique a. 20 To bairi nefiapo ugard muja ri-
cawati tugoofiarique jugori mani Hpau Jesu manire
cu cati rotiricarore bairo muja atiquetinucufiupa.
21 Muja canefiapo ugari pas noo cabou nemoona
uga jugoumi cu cajee atlere, aperdre na nu bate-
quécuna. To bairi pairo ugau, pairo etii, cumu-
coacumi. Aperd maca fiigo riardma. 22 To bairo
ana Dio yard cére canucubugori poa macanare

rooro muja ana. Cabopacarare bobooro na cabairo
muja dna. To bairi, “Caroaro ana anama,” mujaare
yu Iqueti majuucda. Muja ya wiirips maca muja
cacugorijere caugapard muja anibapa.

La Cena del Sefior
(Mt 26.26-29; Mr 14.22-25; Lc 22.14-20)

23 Mani Ypau Jesu yure cu cabuioriquere
mujaare yu cabuio netows. Ocdo bairo d: Mani
Ypau Jesure Judas cére cu cawadajari flami majuu
pan rupaare canefiupa. 24 Ne, Diore, “Caroaro
mu jooyupa,” cu I nucubugo, pan rupaare cape
bate jooyupu cu buerdre. Na bate joori ocdo
bairo na caifiupu: “Atiere ugaya. Yu rupau a
atie pan. UYgari, mujaare yu cabai yajibojapere
tugoofiafia” 25 Na caugaro bero etirica bapa
quenare ne, ocdo bairo na caifiupa tunu: “Dio,
‘Camaja caroorije na catiere na yu majiriobojagu,’
cal ctiwl Dio,” calflupu Jesu. “Mujaare yu carii
yajibojape jugori jeto majiriomi Dio caroorije
muja catiere. To cdnacd niri atiere muja caetiri
pau cdno cdo mujaare yu caril yajibojariquere
muja tugoofiagard,” na calfiups Jesu cu buerdre.
26 To bairi tie comunion macaje to canacd niri
tie pdre ugara ti bapa macajere etird, mani Ypau
Jesu manire cu cabai yajibojariquere muja ame
majiogard. Mani Ypau Jesu cu catunu atiparo
jugoye to bairo atiri muaja ame majionucugara.

Como se debe tomar la Cena del Sefior
27 Ni {icu tie comunién macaje mani Ypau Jesu
ye nucubugorique manona caugau Ucu, caetii Uica
cabai buicucue anigumi. Mani Hpau manire carit
yajibojaricure canucubugoquécu dcumi cu Ucu.

28-29 To bairi to c@nacduna comunién macajere
ugagard jugoye caroaro Jesu ca rupas mena
manire cu cabai yajibojariquere catugoofiape
d. ¢Cariapena Diore cati nucubugouna yu ati?
catugoofiape d. Diore ati nucubugoquetibana
quena tie pare uga, uje ocore eti, mani capata
mani popiyeyeboumi Dio. 30 To bairo muja cati
nucubugoquétie jugori muja mena macana capaard
riayecuti, tutuaqueti muja bai. Apera jicaard bai
yajicoa tugama. 31 Mugja majuuna comunion
ugagard jugoye, muja Catajere muja catugoofia
bejeata to bairo muja popiyeyequetiboricumi
Dio. 32 Mani Ypau Dio rooro mani catajere
tuju bejel caroa macare na dparo 1i manire
popiyeyenucumi. To bairo acu apera ati yepa
macana cére canucusbugoquéna mena popiyeye
regaquécu to bairo dami Dio manire.

33 To bairi Yy yard, nefiapo ugara jicaro mena
mani ugagard Ird aperdre na yuuya. 34 Ni {ica
seeto majuu cafiigo riau cu ya wiipuare cu ugaato.
To bairo caroaro muja canefiapo ugaro tujus muja
popiyeyequetigumi Dio. Apeye muja tupu ejau
mujaare yu buio quenoonemogu yua.

12

Las capacidades que el Espiritu Santo da a cada
uno
1Ywu yard, yucuaca Jesucristore caapiujara mani

cati majirijere Espiritu Santo manire cu cajoorije
mujaare yu buio majiopa. 2 Muja maji, Jesu-
cristore nucebugogara jugoye wericararena meja
cati nucubugonucufiupa, Dio cdniquénarena. Apera
unarena na cawericardrena cacatiquénarena noo

muja caboorona muja cati nucubugonucufiupa. 3 To
bairi mujaare yu buio majiopa. Noo jicau macana
Espiritu Santo jugori, “Jesure rooro to baiato,” 1
majiquécumi. To bairo cali cu cdmata Espiritu
Santo cu cajugo iquéto icOaumi. “Jesucristo mani
Ypau jicauna admi,” cali lica maca Espiritu Santo cu
cajugo Irona i dcumi.

4 To bairi Espiritu Santo jicauna anibacua quena
ricati jeto mani cati majipere manire joomi. > To
bairi ricati wameri jeto caame atinemora anibana
quena mani HYpau Jesucristo jicawna cu carotir-
ije jetorena cdna mani d. ¢ To bairi cu carotir-
ijjere ana ricati jeto mani atinucu. Ricati jeto
catinucurd mani cdnibato quena Dio jicauna ami
nipetird mani catipere caroaro manire cati ma-
jiow. 7Jesucristore caapiujara nipetirdre manire
joomi Dio cu Espiritu Santore. To bairi cu Espiritu
Santo mani catipa wameri mani ati majiomi, mani
caame atinemoparore bairo. 8 Ocdo bairo a: Dio
Espiritu Santo jicaardre caroaro Dio yere na cabuio
majiro acumi. Aperd tunu to bairona Dio cu
cdnie camajiriorije aperdre na buio majiato 1i na
cabuio majipere na ]0um1 Espiritu Santo. 2 Apera
tunu, “Ape wame manire atibojagumi Dio,” seeto
na cail tugoofia ocabutiro na acumi Espiritu Santo.
Aperd quenare cariaye cunare na canetoo catio
majiro dcumi. 10 Aperdre Dio cu catutuarije mena
cati majifia maniere na cati ifioo majiro acumi.
Aperdre tunu Dio ye quetire aperdre na caqueti
buio neto majiro acumi. “Aperd waétia na cail
rotiro wadarama apera o Espiritu Santo na cu cal
rotiro wadarama,” na cal beje majipere na joumi

Espiritu Santo aperdre. Aperdre tunu apera yere
na cawada majiro acami Espiritu Santo cajugoye
na cawada majiquetaje to canibato quena. Aperdre
tunu, aperd yere caapiquetana na canibato quena
na caapi jefloo buio neto majiro dcumi. 11 To bairi
Espiritu Santo jicauna ce majuuna mani cati ma-
jipere mani joomi. To cnacdurena ricati wameri
jeto mani cati majipa wamerire mani joomi cu
cajoogarore bairona.

Todos pertenecemos a un solo cuerpo

12 Mani rupau jica rupas anibato quena
capee pauri 4. Capee pauri anibato quena jica
rupasna anicda. To bairona mani bai Jesucristore
caapiwjara. Capdara anibana quena jica poa
macana mani §, jica rupaure bairona, Jesucristore
caapiwjara mani camata. Mani nipetira jica rupau
ani turoricarore bairona mani 4, jica poa macana.
13 OcBo bairo mani &, cére caapiwjard: Judio
maja, aperd judio maja aniquetibana quena,
aperdre capaabojari maja quena, na majuuna
capaarique cugora quena, jicarore bairona Espiritu
Santo jicaurena cacugord mani a. To bairi jica poa
macana, Cua ya poa macana mani cénipere mani
cajupi Espiritu Santo.

14 To bairona mani rupau jica rupau anibato
quena capee pauri anicda. 15 Mani rupo cawada
majiri repo to cdmata ocdo bairo iboro: “Wamo mee
yu d. To bairi rupauw macaje mee yu 4" To bairo
ibato quena rupas macaje aniqueticda baiquée.
Rupaupurena anicda. 16 To bairona mani amooro
quena to cawada majiata ocdo bairo iboro: “Capea
mee yu a. To bairi rupas macaje mee yu 4" To

bairo fbato quena rupau macaje anica. 17 Mani
rupau capea jeto to cdnicOaata dope bairo mani
api majiquetibord. Mani rupas amooro jeto to
cdmata dope bairo mani wini majiquetibora. 18 Dio
mani rupaure acu nipetirije mani rupas macajere
cu caboorore bairona cdjupi. 19 Mani rupas jica
wame jeto to cdmata rupas me aniboro. 20 To bairi
jicarupau anibato quena capee pauri a.

21 Mani capea mani wamore, “Mu yabooqueée,” 1
majiquéto. Mani rupoa quena mani ruporire, “Yu
booquée,” 1 majiquéto. 22 Mani rupas macaje nipe-
tirijere mani boo. Mani rupaupure ape pau, “Céni
majuuri wame aniquéto,” mani caibato quena
mani rupaupure canipe boo. 23“Apeye mani rupau
macajere cawatoa macaje a,” mani I tugoofia. To
bairo 1 tugoofiabana quena caroaro to bauato ird
caroaro tiere mani quenoonucu. Mani rupau
ape pau roori pas bau ird tiere caroaro mani
yajionucu. 24 Ape pau maca caroaro cabauri
paure maniyajioquetinucu. Dio manirupasre acu
nipetiro caroa majuu céniere caquenoofiupi Dio,
mani majuuna jica pas, “Cani majuurije me &,
mani caibato quena. Ti pas quena cdni majuuri
wame ano, Dio cu cdtaje aniri. 25 Mani rupau jica
rupauna a. Ricati pauri me a. To bairi mani rupau
majuuna ape paure ame atinemo. 26 Mani rupau
jica pau catamuorona mani rupas nipetiro tamso
peticoapa. To bairo quena jica pas mani rupau

caroaro cabaiata caroaro jeto bai peticoapa mani
rupas.

27To bairona mani bai Jesucristore caapivjara.
Capdard anibana quena jicarupaure bairona mani
d. Jesucristo yard aniri ca ya poa macana jeto

mani d. 28 To bairi rupas macaje Dio cu cari-
cawo joorore bairona to cinacduna Jesucristore
caapiujardre ricati wameri mani catipere mani
cajooyupi. Nemoopure cabeje cli jugoyupi Dio
apostol maja, Jesucristo cu cabue jugoricardre. Na
bero cu ye quetire buiori maja, na bero tunu Dio
yere aperdre bueri majare na cactifiupi Dio. Na
bero Dio cu catutuarije mena cati majifia maniere
ati ifioori majare, na bero cariaye cunare canetoo
catio majirdre, na bero aperdre catinemo majirare,
aperdre cajugo ati majiri majare na cactifiupi Dio.
To bairi aperd cajugoye apera yere wada maji-
quetibana quena cawada majipardre na cactifiupi
Dio. 29 To bairi nipetird ap6stol maja, Jesucristo
ca cabue jugoricard aniquéema. Nipetird cu ye
quetire buiori maja aniquéema. Nipetird Dio yere
aperdre bueri maja aniquéema. Nipetird Dio cu
catutuarije mena cdati majifia maniere ati ifioori
maja aniquéema. 30 Nipetirad cariaye cunare cane-
too catio majird aniquéema. Nipetird apera ye
wadariquere wada majiquéema. Nipetird apera
na cawadarijere api majiquetibana quena cabuio
neto majirad aniquéema. 31 Mujaare Espiritu Santo
mujaare cu cati majiorijere cdni majuurije jetore
booya. Yu maca atie netoro caroa wame cafiuu
majuurijere mujaare yu buiogu yua.

13
Elamor . _ .
1 Ape pauri macana yere majiquetibana mani

wada majibord. Dio tu macana angel maja ye
quenare mani wada majibord. Tiere wada ma-
jibana quena aperdre mani camaiquépata apeye

unie come pdirore capa patowdcoordre bairona
mani anibord. To bairi mani cabuiorije wapa
maniboro aperdre mani camaiquépata. 2 Espiritu
Santo jugori Dio ye quetire aperare buio majibana
quena, apeye cajugoye camajare Dio cu camajio-
quetajere majibana quena, nipetiri wame cama-
jird anibana quena aperdre na mani camaiquépata
cawatoa macana majuu mani anibord. Dio cu
cati majirijere tugoofia nucubugo netora, atau ap-
ero maca aa roti majibana quena aperdre na
maiquéna cafiuuquéna mani anibord. 3 Mani
cacugorije nipetiro cabopacoordre cajoonucurd
anibana quena nare mani camaiquépata cawapa
mana majuu mani anibord. Aperd maiquetibana
quena nare mani cabai yajibojaata wapa mani-
boro.

4 Aperdre camaird una oc6o bairo maca anama:
Aperd rooro nare na catibato quena nucarama.
Nipetirdre caroa jeto na atinucurdma. Apera na
cabairijere tuju ugooquénama. Aperdre, “Muja
netoro cati majird ja , muja netoro caroard ja
d,” 1 tugooflaquénama. > Aperdre nucubugorique
mena jeto na atinucurdma. Na majuuna na
cabaipe jetore tugoofiaquénana apera na cabairije
quenare na datinemonucurdma. Capunijinirique
mana dnama. Apera rooro nare na cairo yoaro
mee majiritinucurdma. © Aperd rooro na cato
tujurd warifiuuquénama. Caroaro, cariape
jeto na cdtinucurije macare tuju warifiuurdma.
7 Nipetirije apera rooro na catibato quena na mai
janaquénama. “Cabero na quena caroaro cana
anigardma,’ 1 tugoofia ocabutirdma, nare maibana.
“Caroorije cana anibana quena cabero na quena

caroaro cana anigardma,” 1 tugoofila ocabutirdma.
Nare maibana yoaro na coterdma caroa macare
na catipere yuura.

8 Mani caame mairije capetiquétie . To bairona
anicda aninucugaro. Apeye unie Dio manire cu
cati majiorije maca capetirije unie . Caberopure
Dio ye quetire Espiritu Santo cu cabuio rotibata-
jere buio roti janagemi. Camaja nipetird cu ye
quetire maji peticoagardma. Aperd apera yere
wada majiquetibana quena na cawada majiro
na ati janaguemi Espiritu Santo. Aperd netoro na
camajibataje quena peticoagaro. Jicaro cdo ma-
jigardma. 9 Yucusacdre mani maji peoquée. Dio
ye quenare jica wameriaca jetore mani buio maji.
10 Caberopure Jesucristo ca catunu ejaro nipe-
tirore mani majigard. Ti pas cdno mani camaji
petiro bero mani camajibataje cawatoa macajere
bairo anigaro yua.

11 Cawimarad dnapu cawimara na catinucurore
bairona  tugoofiari nare bairona mani
cawadanucuws. Na catugoofiarijere bairona
mani catugoofiarije cutinucuws. Bucu adna,
cawimara na cdtinucurije uniere mani cajanawu
yua. 12 To bairi yucuaca caroaro Dio yere mani
majiquée. Efioro cabucu yeje tujuricarore bairo
mani bai. Caroaro mani baujaquetibuja. Cabero
cabauja majuuropu Diore mani tujugara. Yucuaca
Ocoacd mani maji cu caniere. Cabero mani maji
peocdagard yua. Manire cu camajirore bairona
caroaro cu Caniere mani maji petigard. 13 Atie
itia wamena petiquetigaro. To bairije anicda
aninucugaro. Oc0o bairo d capetiqueti wameri:
Diore mani catugoofia nucubugorije; “Dio caroaro

mani atinemogumi,” mani cai tugoofa warifiuurije;
mani caame mairije. To bairi wame itia wame
capetiquétie to cdnibato quena mani caame
mairije maca cafiuuri wame majuu d apeye netoro.

14

Elhablar en lenguas

1 To bairi caroaro ame mainucucdafia. Dio
Espiritu Santo ma]aare cu Cati majiorije quenare

booya. Dio ye quetire Espiritu Santo mujaare
cu cabuio majiorije macare seeto majuu booya.
2 Ni Tlicu aperd ye mena cajugoye wada maji-
quetibacue quena cu cawadaro Dio jeto cu caapi
majiro wadaumi. Camaja maca cu cawadarijere
cu api majiquénama. Cu yeripu aperd na caapi ma-
jiquétiere 1imi, na caapl majiqueti wamere ibacu.
3 Apel Dio Espiritu Santo jugori Dio ye quetire
cabuiou licu maca camaja na caapi majiparore
bairo buioumi. Aperd cu cal buiorijere apird ne-
tobujaro Diore tugoofia nucubugordma. Caroaro
tugoofia ocabuti nutuanama. 4 Aperd ye mena
cajugoye wada majiquetibace quena cal wadau
licu cu jetore Diore netoro cu catugoofia ocabutiro
acumi. Espiritu Santo jugori Dio ye quetire cail
buiou licu maca Jesure canucubugori poa macana
nipetird netobujaro Diore na tugoofia nucubugoato
1i buioumi.

5Muja nipetird aperd yere majiquetibana quena
muja cawada majiro ya boobapa. Tie netoro Dio
ye quetire muja cabuio majiro yu boobapa. Atie
maca tie netobujaro cawapacutie 8. Aperd ye
mena cawadau ca cawadarijere apel cu cabuio
netoata Auubwjaro. To bairo cabuio netou Tcu

cu Camata nipetird Jesucristore caapi nucubugori
poa macana netobujaro na caapisja nucubugoro
dcumi. 6 Ocdo bairo a: Muja tupu adcu aperd ye
mena mujaare yu cal buioata muja atinemou mee
yu atibou. Dio ye quetire yure cu cabuio rotiriquere
buiou maca mujaare atinemou yu atibouw. Cu yere
mujaare buionemos caroaro muja camajiro yu
atinemobou.

7Jica wame bajarica wame cOorique yu buiogu.
Wewo caputi jugos wame manona cua caputiro
puti wja majiquénama. Caroaro cu caputi
wameyero nipetiro caroaro puti sja majirdma.
Cabuga puté bajas cawatoana cu cabuga puté
bajaata, “Ti wamere buga puté bajami,” T majifia
maa. & Surara maja na wapana mena ame quérd
adna na upau Cu caputi apio majiorore ricati cu
caputiata ame quérd ad majiquénama. Cariape
Cu caputi apioro api majird na wapana mena
ame quérd adnama. 9 Mani quena to bairona
mani bai. Mani cawadarije cariape caapi majiri
wame mani cal wadaquéto dope bairo Iimi 1
majiquénama apera. Jocard majuu mani wada
macacfabord. 10 Ati yepapure capee majuu ricati
wadarica wameri anicda. Camaja cdno cdo na
cawadarijere api majirdma. 11 Jicau aperd ye
yu caapiquétie mena cu cawadaro apii, “Apero
macacua ami,” yu 1 tujubou. Yu quena cu caapiquétie
mena yu cawadaata, “Apero macacue ami,” yure
i tujuboumi. 12 To bairona bai muja quenare.
Muja caapi majiquetaje macare seeto majuu
muja Wadaganucu Apeye quena Espiritu Santo
mujaare cu cati majioro seeto muja boonucu.
Tiere boora Jesucristore caapiwjari poa macanare

muja catinemope macare seeto boo netofia.

13 To bairi noo apera yere majiquetibacu quena
cawadau Tlicu Diore cu jeniato, “Ocdo bairo igaro 1
yu cawadarije,” T buio neto majigs. 14 Caapi ma-
jifia mani wame mena Diore yu jeni nucubugobow.
To bairo acu yu yeripu Diore cariape yu cajeni
nucubugorije to canibato quena yu catugoofila ma-
jirije maca maniboro. 15 To bairi ocdo bairo
catipau yu a: Diore jeni nucubugori yu yeri mena,
yu catugoofla majirije mena quena care cajeni
nucubugopau yu a, aperad yure na api majiato Ti.
Diore 1 warifiuu bajau yu yeri mena, yu catugoofa
majirije mena quena cai warifiuu bajapas yu 4,
aperd yure na caapi majiparore bairo. 16 To bairi
muja yeri mena jeto Diore muja cai warifiuuro
aperd, “Cariape muja 1, to bairona &, Inemo
majiquénama, muja cairijere api majiquetibana.
17 To bairi muja yeri mena jeto na caapiquétie
mena Diore caroaro muja cal warifiuubato quena
aperd netobujaro Diore na cati nucubugoro muja
atinemoquetibord. 18 Muja nipetird netoro apera
ye mena yu wadanucu. Cajugoyepure yu cawada
majiquetaje to canibato quena Espiritu Santo yure
cu cajugo wada majioro to bairo yu wadanucu. To
bairi Diore cu yu 1 warifiuu nucubugo. 19 To bairo
aperd ye mena wadanucubacu quena Jesucristore
caapi nucubugord na canefiaporopu na apiato i
petoacdna na caapimajirije macare yu cal wadaro
fiuu neto. Capee majuu diez mil wameri mena
apera yere na caapi majiquétie macare yu cal
wadaro wapa maniboro.

20Yu yara, cawimarare bairo tugoofiaqueticOafia.

Cabucurdre bairo caroaro tugoofia majirique cuja.
To bairo cabucurdre bairo caroaro catugoofia
majird anibana quena caroorije ataje macare
tugoofia majiquéja. Caroorije macare cawimara
na catugoofia maji jeyaquétore bairona muja
quena nare bairona baiya. 2! Dio ye quetire
tirsmupu macana na caucarique ocdo bairo irica
wame a:

Ati majare apero macana ricati wadardre na yu
buio joo rotigs. To bairi apero macana ye
mena yuye quetire na cabuiorije to cénibato
quena yuare apisjaquetigardma imi Dio, I
ucarica wame 4.

22 To bairi Jesucristore caapiujaquéna apera

ye mena aperd Dio ye quetire na cal wadaro

apiwjaquetiri cabui pacoora anicéagardma. Apera

Dio ye queti Espiritu Santo jugori na cai buioro

maca Jesucristore caapiwjard macare na 1 buio

rotiimi Dio. Cére caapisjaquéna macare na 1

buio rotiquécumi. 23 Muja nipetird Jesucristore

caapi nucubugord muja canefiaporopw, apera
yere apiquetibana quena muja cawadaro apera

Jesure canucubugoquéna maca tiere camajiquéna

jda ejard, “Mecurd dama,” Igardma. 24 Muja

canefiaporopu Dio ye quetire Espiritu Santo jugori
muja cal buioro maca Jesure canucubugoquécuy,
tie quetire camajiquécu jda ejaw, “Caroorije cacu
yu 4, 1 majigumi. Dio ye quetire na cai buioro api
majiri, “Caroou yu & 1 tugoofia majigumi. 25 Cua
yerlpa rooro cu Catagoonarlje quenare tugoonia
majigumi. To bairo tugoofia majiri ejacumu, Diore

ati nucubugogumi. “Cariapena Dio na mena ami,” 1

tugoofia majigumi cua qquena yua.

Hdganlo todo decentementey con orden

26 To bairi ocdo bairo catipard muja a: Nefiapord
nipetiro muja catie Jesucristore caapiwjard ne-
tobujaro cére muja catugoofia nucubugoro 4aja.
Jicaard Diore 1 warifiuu bajagardma. Aperd Dio
yere jica wameri aperdre na buegarama. Apera
Dio nare cu cabuio rotiriquere buiogardma. Apera
cajugoye aperd yere majiquetibana quena Espiritu
Santo na ca cawada majioro wadagarama. Apera
na cawadarijere buio netogardma. To bairo
nefiapord nipetirije muja catie Jesure netobujaro
muja catugoofia nucubugoro caame atinemopard
muja a. 27 Aperd yere wada majiquetibana quena
Espiritu Santo na cue cawada majioro cawadara
pugara o itiardna na wadaato. Jicau cu cawadaro
bero jeto na wadaato. To bairo na cal wadar-
ijere apel cu buio netoato. 28 Na cawadarijere
cabuio neto majii cu camanicdaata na canefapori
pau na wadaqueticdato. Na yeri mena na maju-
una Diore na jeni nucubugoato. 29 Dio cu cabuio
rotirijere cabuiord quena pugard o itiardna na
buioato. Aperd na cabuiorijere caapird, “¢Cari-
apena na ibauti?” na 1 tuju bejeato. 30 Jicau cu
cabuiotoye apel caruii macare jica wame Dio cu
cabuio rotiata to cdo cabuio jugorica maca cu
janaato. 31 Nipetira Dio cu cabuio rotiro muja buio
majird. Jicaw cu cabuioro bero jeto cabuiope 4.
To bairo muja cal buioro nipetird api majigardma.
Nipetird api majiri tugoofia ocabutigarama. 32 Dio
cu cabuio rotirije cabuiord ricati wame cabuio-
quetipe a aperare. 33 Dio cariape jeto buiorique
boumi. Noo booro mani cabuiorijere booquécumi.

Nipetira Jesucristore caapiujard na
canefaporopure to bairo jeto na catipere boumi
Dio. 34 Muja caneflapori paupure cdromia na
wadaqueticOato. ~ Nare wada rotirique maa.
Cajugo buiord macare caroaro na apiwjaato.
Judio majare Dio cu cal clirique ocBo bairo a:
“Cdromia Dio Wadariquere cajugo buiord me
anigardma,” T ucarique a. “Cawmua maca cajugo
buiord anigarama,” T ucarique &. 35 Caromia caapi
puoquetajere majigard na ye wiiripa ejara na
manapuare na jenifiaato. Caromia Jesucristore
caapisjarda na canefiaporopg na cawadaro
tajooquée.

36 Dio ye queti nemoo camaji jugoricard muja
aniquée. Muja jeto tiere caapi nucubugord muja
aniquée. To bairi, “Mani majuuna noo mani ca-
booro mani ati rotigard,” 1 tugoofiaquéja mujaa.
37 Noo, “Dio yere cu cabuio rotirica yu &, Espiritu
Santo majiriquere yu joomi,” caird una, “Pablo
manire uca joomi Dio cu carotirije jugori,” na I
majiato. 38 Yu cauca joorije, “Dio cu carotirije me
a,” caird macare apiujaqueticoafia.

39 To bairi Dio ye quetire muja cabuio ma-
jipere booya. Aperd apero macana yere wada
majiquetibana quena Dio Espiritu Santo nare cu
cawada majioro na mataqueticfafia. 40 Nefiapord
nipetiro muja catiere noo booro atiqueticdafia. Cari-
ape nucubugorique mena atinucufla.

15

Laresurreccion de Cristo

1Yu yara, cajugoye Jesu ye quetire mujaare yu
cabuioriquere muja catugooflapere yu boo. Tie
quetire yu cabuioro muja caapi nucubugows. Yucu
quenare tiere muja apiujacba aninucu. 2 Tie
quetire muja caapi nucubugorije jugori muja ne-
toomi Dio caroorije muja catibatajere. Jocard mee
caapl nucubugord muja cdmata to bairona muja
netoogumi.

3 Nemoona tie quetire yu caapi nucubugorije
cani majuurijere mujaare yu cabuio netows ocoo
bairi wamere: Caroorije mani catie wapa manire
cabai yajibojayupi Jesucristo, Dio ye queti ucar-
ica pluripa tirsmups macana na cai ucaricarore
bairona. 4 Cua cabai yajiro bero cu cayaa ro-
cayupard. Itia remu bero catunu catiyupi. Tie
quena Dio ye queti ucarica piiuro na cai ucari-
carore bairona cabaiyupa. 5 Tunu catiri bero
Pedrore, cabero aperd quenare cu cabuenucuri-
cardre cabuia ejayupu Jesu. 6 Cabero tunu jicani
capidard quinientos netoro cére canucubugordre
cabuia ejayupu. Capdarad cu cabuiaro catujuricara
catirdmamai. Aperd mere riacoatanama. 7 Cabero
Jacobore cabuiayupus. Cabero cu cabuericara
nipetirare na cabuia ejayups.

8 Na nipetirore cu cabuiaricaro bero yu quenare
cu catujuquetiboricurena yu cabuia ifloowi yu
quenare. 9 Nemoona Jesucristore caapiujardre
rooro na yu capopiyeyenucuws. To bairo rooro
nare cataca yu canibato quena yu cabuia ifioowl.
To bairo na bero yure cu cabuia ificoquépata cu
caqueti buio joo rotirica yu aniquetiborica. To
bairi apera cu caqueti buio joo rotiricard beropu
macacae majuu yu 4. Cawatoa macace majuu yu a

yua, nemoona rooro cére caapiusjarare catinucurica
aniri. 10To bairo rooro catacu yu cnibato quena yu
cabopaca tujuwi Dio. Yu bopaca tujuri yu quenare
cu ye quetire yu cabuio joo rotiwi. Jocu mee ma-
juuna yu bopaca tujuri cu ye quetire yu cabuio joo
rotiwi. Apera cu ye quetire cabuio joo rotiricara
netoro yu capaanucuws. Yu majuuna to bairo acu
mee yu da. Dio caroaro yure cdcu yu mena aniri
yure atinemomi. To bairl cu jugori yu atinucu, cu
ye quetire buio tefiau. 11 Yu cabuiorije o apera
na cabuiorije quena jicaro cdo cdni wame a. Tie
quetire apird muja caapi nucubugows.

Laresurreccion de los muertos

12 Cristo bai yajiri bero catunu catiyupi ja
cabuionucurije to cénibato quena nope ira jicaard,
“Cabai yajiricard tunu catiquetigardma,” ¢muja
inucuti? 13 Cabai yajiricard na catunu catiquépata
Jesucristo  quena tunu  catiquetiboricami.
14 Jesucristo cu catunu catiquépata cu ye quetire
jd cabuiorije wapa maniboro. Jocardna muja
apiuja nucubugoboricara ja caqueti buioriquere.
15 Jesucristore catunu catioyupi Dio irique quetire
jd cabuioata jocardna jd 1 buiobord. Cariapena
cabai yajiricard na catunu catiquépata Dio quena
ca Macu Jesucristore cu tunu catioquetiboricuami.
16 Cabai yajiricard na catunu catiquépata
Jesucristo quena tunu catiquetiboricumi. 17 Cu
catunu catiquépata jocardna care muja api
nucebugoboricara. Caroorije muja catajere
camajirioya mana muja anibord. 18 To bairi
aperd quena cabai yajiricard Jesucristore
caapl nucubugonucuricard anibana quena

canetoofla mana anibordma. Caroord ya paupu
bai yajicoaboricardma. 19 Jesucristo mena ati
yepa macaje jetore mani catugoofla warifiuu
yuu majiata aperd netoro cabopacoord mani
anibord. Tunu catirique to camamata rooro
mani bopacabord, cabero mani cdni warifiuupere
tugoofia yuu majiquetibana.

20 Cabai yajiricard tunu catiquetigardma cairije
cariape me a. Cristo bai yajiri bero catunu
catiyupi calrije maca cariape a. Aperd nipe-
tird cabai ya]lrlcara na catunu catiparo jugoye
catunu jugoyupi Jesucristo. Cabero na quena
cére bairona tunu catigardma. 21 Nemoopuna
Adan cu cabai botiorique jugori mani nipetird
cabai yajipard jeto mani 8 Apel Jesucristo cu
catunu catirique jugori mani tunu cati majigara
mani quena, cabai yajiricardpus anibana quena.
22 Adan pdramera mani canie jugori cabai yajipara
jeto mani a. Jesucristo yard mani cénie jugori
nipetird cére caapi nucubugord tunu catiri bero
mani caticba aninucugara. 23 Mani camaja mani
catunu catipa remu Cdnopw mani tunu catigara.
Jesucristo catunu cati jugoyupi. Cabero ati yepapu
ca catunu atdpu cére caapi nucebugonucuricara
nipetiro tunu catigardma ti pau céno. 24-25To cdona
ati umurecoo peticoagaro. To bairi Jesucristo
nipetird ati yepa macana cére canucubugoquéna
upara cdnare na re peocdagumi. Ca majuuna Ypau
aniri ca wapana ati yepa macana nipetirore nare
peocdagumi. To bairo cu carero bero cua Pacu Dio
nipetiro Ypau jdagumi. 26 Bai yajirique quenare
to cOona ati janaogumi Dio cu wapanare Jesucristo

na cu carero bero. Cabero bai yajirique manigaro
yua. 27 Nipetirdre Jesucristo cu carotipere cdjupi
Dio, cu ye queti ucarica pliuropu cairore bairona.
To bairo iro, cu Pacu Dio quenare carotipau ami
Jesucristo, iro mee bai. Dio majuuna nipetiri-
jere Jesucristo cu carotipere cactifiupi ca Macure.
28 To bairo Cristo nipetiro carotipaure Dio cére cu
cacliro cu majuuna Dio Macw aniri, “Yure carotiina
dfa,” cu Pacu Diore igumi. To bairona carotipau
cu cacliricu Diorena to bairo igumi Cristo. To bairi
Diona nipetiropure carotii majuu anigemi yua.

29 Ape wame atinucurdma aperd. Cabautisaya
mana cabal yajiricardre aperd cacatird maca
bautisaboja rotirdma, cabai yajiricardre bautis-
aboja rotira. Cabai yajiricard tunu catiquénama
irique to cdmata to bairo atiya maniboricaro. 30 To
clnacd rumu cauwiorije watoapu yu aninucu. 31 To
Cdnacd rumu camaja yure jlagardma Jesucristo ye
quetire yu cabuio tefiarije jugori, yu I tugoohianucu.
Cariapena a to bairo yu cal tugoofiarije. Jesucri-
store muja caapi nucubugoro yu tugoofia warifiuu.
Ti wame quena cariapena &, to bairo mujaare yu
catugoofia warifiuurije. 32 Dio ye quetire yu cabuio
teflaro Efeso macana camaja yaia seeto majuu
cauwardre bairo cabaiwa, yure matagara. Cabai
yajiricara na catunu catiquépata joca majuuna na
jagoriyutamuoboricu. “Bujiya ape rams uno mani
bai yajicoagard, cabero mani tunu catiquetigara
ird boje rumu mani dna. To bairi uga, eti cumu
mani ati tujagara,” mani ibora.

33 To bairi aperd mujaare na caitorijere
apiwjaqueticdafia. Caitord, caroord mena muja

cabapacupata caroaro muja cdtinucurijere muja
rooye tuabord. 34 Caroaro tugoofia maja catiya.
Cariape jeto dja. Caroorije atiquénana afa. Jicaard
muja mena macana Dio cu c@niere majiquéema. Na
camajiquétiere na boboato ii to bairona mujaare
yu 1buio.

Como van a resucitar los muertos

35 Aperd ocdo bairo jenifiabordma: ¢Dope bairo
cabai yajiricara anibana quena na tunu catirdati?
¢Tunu catird dope bairi rupas na cugordati?
36 To bairona cajenifiard na c@mata camajiquéna
anibordma. Mani caoterije apeacd caputiparo
jugoye boacoapa. Boari bero puticoapa yua.
37Mani caoteri apeaca carupau me a mai. Carupa
apeaca jeto 4. Trigo ape unieacdre 0 apeye unie
oterique apeacdre oterd to putiato ird mani ote.
38 Cabero Dio nemoona, “Cabairi rupau anigaro,”
cu cal cliricarore bairo puti rotiimi. To cdnacd
wame oterique ricati cabaurije caputiro acumi
Dio. 39 Nipetira cacatird ye rupauri jicaro c6o mee
bau. Mani camaja jicarore bairona carupauricuna
mani 8. Waibucurd quena ricati carupasricana
dma. Minia quena ricati carupausricuna dma. Wai
quena ricati carupauricuna dma. 40 Tie cabairore
bairona smurecoo macana quena ricati rupauri
cutima. Ati yepa macana quena ricati rupauri
cutima. UYmurecoopu clna caroa rupas majuu
cugoma. Atl yepapu cdna quena to bairona
carupasricsna anibana quena wmurecoopu
cénare bairo carupauricuna aniquéema. 41 Muipu
wmureco macacue flami macacs muipure bairo

bujuquéemi. Nocoa quena ricati bujuma. Jicaro

cOo bujuquéema fiocoa. 42 To bairona camaja tunu
catirdpuricatirupas manibaugara. Yuceacd mani
cabauri rupaure bairo mee mani baugard. Mani
cabai yajiri rupaure na cayaa rocaro bero boa
yajicoagaro. Mani catunu catiro bero cariaqueti
rupau anicda aninucugaro. 43 Cafiuuqueti rupaure
yaa rocagarama. Tunu catiri cafiuu majuuri
rupaus anigaro. Catutuarije mdani rupaure yaa
rocagardma. Tunu catiri bero catutuari rupau
majuu anigaro yua. 44 Ati yepa mani cabuiabata
rupas anatore yaa rocagardma. Mani catunu
catiro bero cacaticda aninucuri rupas anigaro
yua. Mani ati yepaps mani cabuiarica rupau
cabai yajipa rupaure cugora capetiquetipa rupau
quenare mani cagogara.

45 Dio ye queti ucarica pliuropu ocdo bairo 1
ucarique a: Cani jugoricu Adan cacatii cafiups.
Cu bero macacu Jesucristo maca mani catirique
majuure cajou cafiupi. 46 Mani cacati jugori
rupau ati yepa mani cabuiarica rupau cabai ya-
jipa rupau d. Cabero maca rupau capetiquetipa
rupau anigaro. 47 Adare ati yepa cdni jugoricure
jita mena Dio cu cataca cafiupi. Cu bero macacu
Jesucristo maca umurecoo macacu ami céa. 48 Ati
yepa macana nemoona jita mena Dio cu catacure
bairona carupasricuna mani 4.  Ymurecoopu
cdna quena Cristo smurecoopu cdcure bairona
carupasricuna dma. 49 Adan ati yepa céni jugoricu
jita mena Dio cu catacure bairona carupasricuna
mani a ati yepapu dnaa. Cabero tunu catirdpu
wmurecoo macacure bairona Jesucristore bairona
carupasricena mani anigara.



1 CORINTIOS 15:50 Ix 1 CORINTIOS 15:57

50 Yu yard, ocdo bairo cariape mujaare yu I: Ati
yepapa mani cacatiri rupas mena amurecoops,
Dio cu carotirops mani aa majiquée. Cabai yajipa
rupaa 8. To bairi capetiqueti pas, caroa majuu
céni paupu clnicda anipa rupau me a. 51 Ape wame
cajugoye camajifia manibata wamere mujaare
yu buiogu. Jesucristo ati yepapure cu catunu
atOpu nipetirdre manire wajoagumi Dio cére
caapiujardre. Cacatirdre mani cabai yajiquétona
manire wajoagumi Dio. 52 Jesucristo ati yepapu
ca catunu ato to cdona Dio te macacu dngel Dio
cu caputi roti tujarona Dio yaro putiricaro mena
putigumi. To bairo cu caputirona yoaro mee
bibi roca joori tujuricaro cdona mani rupauri
wajoagarad. To bairi putiricarore dngel cu caputi
tujari pauna nipetird Jesucristore apiwjari cabai
yajiricard ape rupasri mena tunu catigardma.
Cabero bai yajinemoquetigardma yua. Jesure
caapiwjard cacatirda quena bai yajiquetibana
quena ape rupaus wajoagarama. 53 Mani rupauri
ati yepaps mani cabuiarica rupauri caboapa
rupauri a. To bairi caboaquetipa rupauri
cawajoape a cdnicfa aninucupa rupausri macare.
54-55 Cénicda aninucupa rupauri mani cawajoaro
Dio ye queti ucarica pluripa cairore bairona
baigaro: Ocdo bairo 1 ucarique a: Mani cabai
yajinucubataje to cOona peticoapa. To cOona
mani bai yaji nemoquetigard. “Mani riaye
tamuo yajigard,” 1 tugoofia uwirique manigaro
yua. 56 Caroorije catinucurd aniri cabai yajipara
mani . Dio cu carotiriquere atiquetiri, “Caroora
mani & mani 1 maji. 57 Mani Hpau Jesucristo
manire cu cabai yajibojarique jugori mani cabai

yajinucurije manigaro yua. To bairi cére apiujari
mani bai yajinemoquetigara. To bairi Diore mani
1 warifiuura.

58 To bairi yu yard, mani catunu catipere
tugooflari mani Ypau Jesure ati nucubugo
janaqueticdafia. Cu yere seetobujare atinucucdafia,
cu ye cawapa manie me d ird. “Cani majuurije a,”
muja I maji.

16

La colecta para los hermanos

1 Aperopu cdna Jesucristore caapiujardre muja
catinemope, niyeru muja cajeni neope Galacia
macanare yu cati rotiricarore bairo dja muja
quena. Oc0o bairo na yu caiwu: 2 To cdnaca se-
mana cani jugori rumu Ccdno niyeru muja €ajoo
majiro cdo ricati quenoo ctifia. To bairo ati yu-
urad yu caejari paupure muja macaquetigara muja
cajee neopere. 3 Yu caejaparo jugoye Jerusalépu
niyeru caciird adpardre muja beje yuugard. Yu
muja tupu ejari muja cabejericardre Jerusalépure
na ya jooga. Na mena yu caucarica plluri niyeru
muja cajee neorique quenare yu joogu Jerusalén
macana Jesucristore caapi nucubugordre. 4 Yu ma-
juuna Jerusal@pu yu cdadpata na quena ys mena
adgarama.

5 Atopu canacu adcu Macedonia yepapure yuneto
adgu. Ti yepa neto ada, muja tupu Corintopure yu
ejagu. 6 Yu cabaiata muja mena yoarobujaro yu
anicOagu. Puebucu cano c0o muja tupu yu anicOagu.
Cabero noo boori pau yu cdadgari pas yu cdadto
yure muja atinemo majigara. 7 Mujaare yoaro mee

yu tuju neto adgaquée yucura. Cabero maca mani
Ypau Jesucristo cu cabooata yoaro muja tupu yu
tuagu. 8 Ato Efesopuna Pentecosté boje rumu céno
yu anicldagu mai. 9 Atore capdard mani HYpau Jesu
ye quetire caapigard ama. To bairi seeto nare
cabuiopau yu a. Tiere camatagara quena capaard
dma.

10 Timoteo yure bairona mani Ypau Jesu yere
queti buiori majocu dmi. To bairi muja tups cu cae-
jaro cu atinemonia. To bairo muja cato tugoofiarique
pairicaro mano warifiuurique mena anigami. 11 To
bairi mujaa jicau mdcana to bairona cu tuju ro-
caquéja. Atopu cu cdatipere cu atinemofia. To bairo
muja cdto warifluurique mena yu tupu atigumi.
Aperd ce mena macana mena Jesucristore caapi
nucubugord mena na caejapere yuu yu aa.

12 Apei mani mena macacu Apolore, “Mu quena
maniyard mena aati Corinto macana Jesure caapi
nucubugordre na tujuuja,” seeto cére yu caibapu.
Yucuacad adgaquéemi. Cabero cu cdada majiri pau
adgumi baii pua.

Saludos finales

13 Tugoofia maja catiya.  Jesucristore api
nucubugo janaqueticdafia. Cawmua, caromia Cani
majuurdre bairona tugoofia uwirique mana,
tugoofia ocabutiri aninucufia. 14 Nipetiro muja
catinucurije ame mairique mena aja.

15 Yu yard, muja maji. Estéfanas, cu ya wii
macana mena Jesu ye quetire caapi nucubugo
jugoricard cdma Acaya cawamecutopu apera
jugoye. Jesucristore caapi nucubugorire seeto
majuu na atinemonucuma. 16 To bairi na cajugo

irijere caroaro na apiwjaya mujaa. Nare bairona
Dio yere cajugo Inemord quenare caroaro na
apigjaya. 17 Muja ya maca macana Estéfanas,
Fortunato, Acaico jda atopu na caejaro seeto yu
cawarifiuuwa. To bairi musja camanona muja
maca yure muja catinemobopere yure catinemowa.
18 Caroaro yu catugoofia yerijaflaro cama. Muja
quenare to bairona atigardma. Nare bairo aperare
catinemord quenare, “Caroaro dama,” caipe a.

19 Asia yepa macana Jesucristore caapi
nucubugori poa macana mujaare fiuu rotima.
Aquila, Prisila, Jesucristore caapi nucubugora na
ya wiipu canefiaponucurd quena, “Mani Ypau Jesu
mena caroaro afia,” mujaare 1 fiuu rotima. 20 Ato
macana nipetird Jesure caapisjard quena mujaare
fuu rotima. Msja majuuna caroaro ame mairique
mena ame fiuu rotiri ame tuju warifiuunucufia.

21 Atie cani tujarijere yu Pablo yu majuuna ucari
mujaare yua fiuu roti.

22 Noo mani Ypau Jesucristore
canucubugogaquéna una Dio cu capopiyeyepara
na anicoato.

Mani Hpau Jesu yoaro mee cu aparo.

23 Mani Ypau Jesucristo caroaro muja canipere
cu joato. 24 Jesucristore caapiujard nipetirdre
mujaare yu mai. To bairi atie quetire seeto
mujaare mairi ys uca joo. Amén.

To cOona a.

